
Në Akademinë e Shkencave të Shqipërisë u mbajt mbledhja vjetore e 
Asamblesë, e para pas bashkimit me institutet e albanologjisë 

 

 
 

Kryetari i Akademisë së Shkencave, akad. Skënder Gjinushi, mbajti raportin 

përmbledhës për veprimtarinë e Akademisë së Shkencave gjatë periudhës 2019 -2023 

dhe programin kryesor për vitin 2024 

 

- Akad. Skënder Gjinushi: Viti 2023 përbën vitin përmbyllës të katërvjeçarit 2019-2023, 

periudhë e realizimit të fazës së parë të reformës, të asaj të vetëreformimit të ASHSH, për 

të kaluar në fazën e dytë të saj: reformimit në vazhdimësi të vetë sistemit të kërkimit 

shkencor në Shqipëri. Programi i vitit 2024 përmban programin e veprimtarive, rreth 97 

të tilla: konferenca, forume, etj; programin e botimeve, 60 tituj e 17 periodikë; programin 

e projekteve shkencore rreth 30 të tillë, si dhe programet e veçanta të instituteve të 

arkeologjisë, historisë, gjuhësisë e studimeve letrare, antropologjisë, qendrës së studimit 

për artet e të QBEA-së, si dhe zërat kryesorë të buxhetit. Gjatë vitit 2024 mbyllet hartimi 

i “Historisë së shqiptarëve” dhe “Fjalori i madh i gjuhës shqipe”.  

 

Mbledhja u mbajt me pjesëmarrjen e anëtarëve të Asamblesë, anëtarëve të 

komisioneve të përhershme dhe kryetarëve të komisioneve, anëtarëve të këshillave 



 

shkencorë të instituteve dhe drejtuesit e tyre. 

Në raportin përmbledhës, akad. Skënder Gjinushi vuri në dukje se viti 2023 

përbën vitin përmbyllës të katërvjeçarit 2019-2023. 

Detyra e synimi kryesor që kjo Asamble i vinte vetes e Kryesisë së ASHSH, katër 

vjet më parë, ishte kthimi i saj në institucionin më të lartë të kërkimit, promovimit e 

koordinimit të vetë sistemit të kërkimit, nëpërmjet: rifreskimit të vetë Asamblesë; 

ngritjes së strukturave të reja ligjore; e më tej të vendosjes pranë saj të qendrave e 

njësive kryesore me ndikim kombëtar, me qëllim vendosjen e balancave të duhura 

midis arsimit të lartë e shkencës dhe arritjen e standardeve të rajonit në kërkimin 

shkencor, për të synuar më tej standardet europiane.  

Sot mund të pohojmë se kjo fazë u përmbyll, e synimet tonat gjatë saj u 

realizuan.-tha akad. Gjinushi.  

 

 
 

Akad. Gjinushi e vuri theksin edhe në bazën ligjore të reformës së ndërmarrë në 

rolin e Asamblesë në hartimin e miratimin e saj e të akteve nënligjore. 

Hartimi i projektligjit nga Asambleja e miratimi i tij nga Kuvendi; mbështetja dhe 

vlerësimi që ai mori nga institucioni më prestigjioz akademik europian ALLEA - 

bashkimi i akademive europiane; zgjedhja pa ekuivok e tij nga institucionet e 

komuniteti shkencor, në raport me alternativat që tentonin rithemelim të Akademisë, 

duke shkelur hapur autonominë e liritë akademike, krijuan bindjen se Akademia e 



 

kishte vullnetin e aftësinë për vetëreformim, pa ndërhyrje të njëanshme politike; se kjo 

Asamble nuk qe pjesë e problemit, por e zgjidhjes së tij. -tha akad. Gjinushi.  

 

 
 

Akad. Gjinushi tha ndër të tjera se në bazë të Ligjit 53/2019 dhe të Statutit të ri: 

- U rifreskua përbërja e Asamblesë së Akademisë dhe iu rikthye asaj legjitimiteti i 

munguar. 

- se përcaktimi në ligj i statusit të anëtarit të jashtëm për shqiptarët e suksesshëm 

në fushën e dijes dhe shkencës me veprimtari e banim jashtë vendit mundësoi pranimin 

e anëtarëve të rinj nga diaspora shkencore, nga Akademia e Shkencave dhe Arteve të 

Kosovës e nga bota akademike arbëreshe. 

- u ngritën dhe funksionojnë 9 komisione të përhershme shkencore, sipas fushave 

a grup fushave kryesore të dijes, dhe u krijuan dhe ushtrojnë aktivitetin 10 njësi të 

kërkim-studimit e dy instituteve virtuale 

- u ndërmorën rreth 30 projekte shkencore e studime, krahas tre projekteve 

madhore në albanologji, te cilat u shtrinë në fusha të ndryshme, kryesisht në atë të 

nanoshkencës dhe bioteknologjisë, në arkeologji, për studime në botën arbëreshe, në 

energjetikë, duke shërbyer si mjet nxitës për krijimin e fuqizimin e grupeve kërkimore, 

me synim aplikimin në projekte madhore ndërkombëtare.  

Deri me tani janë realizuar 14 projekte e janë në proces 17 projekte të 

mbështetura nga ASHSH ose nga AKKSHI -tha akad. Gjinushi.  



 

Akademia e Shkencave ka organizuar rreth 100 aktivitete në vit, me pjesëmarrjen 

e mijëra kërkuesve e studiuesve, ku kanë referuar qindra profesorë e specialistë të 

vendit e të huaj, si kuvendi ndërkombëtar i studimeve albanologjike, tri konferenca 

ndërkombëtare për nanoshkencën; shumë veprimtari të ngjashme në bioshkencë, për 

pandeminë e tërmetet, për probleme të bujqësisë, tokës e ujërave, si dhe konferenca për 

50-vjetorin e Kongresit të Drejtshkrimit  

Akad. Gjinushi theksoi se ndërmarrja shkencore strategjike më e rëndësishme 

dhe më me përgjegjësi ishte ideimi dhe fillimi i punës zbatuese për tre projektet 

madhore në albanologji dhe se zgjerimi i marrëdhënieve te jashtme dhe bashkëpunimi 

me akademitë simotra në ALLEA, veçanërisht me akademinë gjermane Leopoldina 

kulmoi me bashkorganizimin në Tiranë të samitit të shtatë të akademive të rajonit të 

Ballkanit e më gjerë, në kuadër të nismës europiane të Procesit të Berlinit, organizuar në 

tetor 2023, në prag të Samitit ndërqeveritar të të njëjtit proces, rekomandimet e të cilit u 

adaptuan edhe nga samiti i qeverive;  

 

 
 

Përmbledhtas, në përmbyllje të kësaj faze, Asambleja e ASHSH ka sot 54 anëtarë, 

të gjithë me të drejtë vote; 18 anëtarë të jashtëm; 16 anëtarë nderi; 9 komisione të 

përhershëm me 133 anëtarë, nga të cilët 80 janë joanëtarë të Asamblesë; mbi 160 anëtarë 

e bashkëpunëtorë njësish; mbi 200 bashkëpunëtorë aktivë në projektet shkencore e ato 

albanologjike e së fundi Akademisë iu bashkuan natyrshëm pesë institute e qendra të 



 

përhershme me rreth 100 punonjës kërkimorë-shkencorë e ndihmës-tekniko-shkencorë, 

ndërkohë që 4 vjet më parë kishte vetëm një Asamble me 43 anëtarë, nga të cilët 17 pa të 

drejtë vote, e pa asnjë strukture ndihmëse. - tha akad Gjinushi.  

Në raportin e tij, Kryetari i Akademisë së Shkencave, paraqiti edhe buxhetin e 

ASHSH ndër vite. 

Më pas, akad. Gjinushi paraqiti edhe synimet për fazën e dytë të reformës 2023-

2027, dhe programin për vitin 2024, ku që nga janari i vitit 2024 Akademia e Shkencave 

ka nisur punë së bashku me institutet.  

 

 
 

Rezultatet e fazës së parë të reformës krijuan kushtet për kalimin në fazën e dytë 

në 4 vitet e ardhshme, që është faza e riorganizimit të sistemit tonë shkencor, bazuar kjo 

në strategjinë kombëtare për shkencën (2023-2030) dhe ligjit të ri për shkencën, që pritet 

të miratohet; si një masë e domosdoshme për ngritjen në një nivel më të lartë të 

realizimit të misionit e përgjegjësisë së ASHSH që i jep ligji, me synime kryesore: 

1. Rritjen e mbështetjes e të financimit të kërkimit shkencor në Shqipëri, parë kjo 

në lidhje e bashkëpunim me atë në Kosovë, me objektiv të qartë atë të përcaktuar në 

konkluzionet e samitit të shtatë të akademive dhe IAL-ve publike të Ballkanit zhvilluar 

vjet në Tiranë në kuadër të Procesit të Berlinit, që financimi për kërkimin shkencor të 

ngrihet në nivelin e 1 për qind të GDP-së, me synim kalimin gradual në 2 për qind.  

2. Kthimin e ASHSH dhe të instituteve të reja pranë saj në qendrën kryesore të 



 

kërkimit e studimit në shkencat albanologjike, zgjerimin e rrjetit të instituteve e 

qendrave kërkimore afatgjata pranë ASHSH në fushat kryesore të shkencave shoqërore 

e natyrore-teknike. 

Akad. Gjinushi e vuri theksin tek realizimin me sukses të tri projekteve madhore 

në albanologji: hartimi i Fjalorit të madh të gjuhës shqipe, i Historisë së shqiptarëve 

(gjate vitit 2024) dhe i Enciklopedisë së shqiptarëve gjate periudhës 4- vjeçare. 

Ai tha ndër se: Për sa synohet të realizojmë, për vitin 2024 – kësaj Asambleje i 

është paraqitur programi i veprimtarive kryesore, ku propozohen rreth 97 të tilla; 

programi i botimeve, ku propozohen 60 tituj e 17 periodikë; programi i projekteve rreth 

30 te tille; si dhe programet e veçanta të instituteve të arkeologjisë, historisë, gjuhësisë e 

studimeve letrare, antropologjisë, qendrës së studimit për artet e të QBEA-së, si dhe 

zërat kryesorë të buxhetit. 

Synimi ynë do të jetë që ASHSH të financojë vetëm projekte që lidhen me 

objektin e punës së çdo njësie a komisioni për studime të mirëfillta shkencore që 

ndërmerren për herë të parë apo që kërkojnë një koordinim midis disa njësive ose që 

janë projekte pararendëse të një studimi madhor në të ardhmen.  

Sfidë e vëmendje të veçantë përbën nxitja e mbështetja për një politikë më të mirë 

shkencore në hartimin e programeve të njësive të përhershme Instituteve e qendrave 

albanologjike dhe riorganizimit të brendshëm te tyre. 

Pas paraqitjes së raportit nga akad. Skënder Gjinushi, Kryetar i Akademisë së 

Shkencave të Shqipërisë, akad. Adrian Civici foli për çështjet që lidhen me ecurinë për 

ngritjen e Akademisë së të rinjve.  

Gjatë mbledhjes diskutuan anëtarë të Asamblesë, drejtuesit e instituteve, 

qendrave dhe njësive shkencore, kryetar të komisioneve: akad. Adem Bunguri, akad. 

Arben Merkoçi, prof. Neritan Ceka, prof. Fatbardh Sallaku, akad. Hamit Kaba, akad. 

Ilirjan Malollari, dr. Olsi Lelaj, akad. Jorgaq Kaçani, akad. Bensik Baraj, akad. Valter 

Memishaj, akad. Rrapo Ormëni, për çështjet specifike në drejtimin e instituteve dhe 

qendrave përkatëse, ndërsa shprehën në fund të fjalës së tyre edhe mirënjohjen për 

mbështetjen e Akademisë së Shkencave dhe Kryesisë së saj në gjithë zhvillimin e 

veprimtarisë së tyre. 



 

 

Bashkëbisedime të Kryesisë së ASHSH me trupën akademike të Institutit të 

Arkeologjisë dhe të Institutit të Historisë 

 

Kryetari i ASHSH akad. Skënder Gjinushi tha se qëllimi i këtyre 

bashkëbisedimeve, që do të vijojnë edhe me institutet e tjera të albanologjisë, është 

njohja me mendimet e shqetësimet e njëri-tjetrit, si pjesë të një bashkësie shkencore, 

sidomos me prioritetet dhe nevojat e çdo instituti për mbështetje për realizimin e 

detyrave të veta tani në prag të marrjes së vendimeve nga bordi i drejtorëve për 

detajimin e buxhetit vjetor, i cili, ashtu siç ishte parashikuar, për to ka ardhur më vete. 

 

 
 

Shpjegimet e akad. Gjinushit për organizmat e rinj të krijuar me shtesën në 

Statutin e ASHSH për njësitë e përhershme kërkimore: komisionet, këshillat shkencorë 

dhe bordin e drejtorëve; si dhe për mënyrën e funksionimit të vetë instituteve, krijuan 

një klimë dialogu dhe mirëkuptimi.  

Këshillat shkencorë, duke pasur edhe përfaqësues nga institucionet e arsimit të 

lartë, do të funksionojnë më me efektivitet, sepse hapja ka gjithnjë përparësitë e veta si 

për vendimmarrjen, ashtu dhe për fuqizimin e debatit shkencor. 

Komisionet e përhershme që janë ngritur sipas fushave e kanë provuar tashmë 

rolin e tyre si hallkë ndërveprimi e ASHSH në detyrën e saj si koordinuese kryesore e 

veprimtarisë shkencore në gjithë vendin.  

Bordi i drejtorëve, që zëvendësoi bordin administrativ, e ka sjellë marrjen e 

vendimeve nga jashtë instituteve, duke qenë se ministria kishte shumicën, brenda tyre. 



 

Drejtorët do të marrin bashkërisht vendimet për ndarjen e buxhetit sipas përparësive të 

punës.  

Në shtesën që iu bë Statutit janë zbatuar norma juridike që përmbahen në 

projektligjin për shkencën, që është hartuar me bashkëpunimin e Akademisë, duke 

paravepruar kështu edhe në lidhje me statusin dhe shkallët e kategorizimit të 

punonjësve shkencorë-kërkimorë në institutet e albanologjisë, të cilët mund të gëzojnë 

tituj akademikë ekuivalentë si në universitete edhe pa kushtin e mësimdhënies, sido që 

në këtë projektligj është parashikuar pjesëmarrja juaj në drejtim shkencor të diplomave 

master e doktoratë. Dhe për këtë do të negociojmë një marrëveshje dypalëshe me 

Ministrinë e Arsimit, siç do të përgatisim marrëveshjen për administrimin e 

trashëgimisë arkeologjike nga institucioni i specializuar.  

 

 
 

Në Statut ka vetëm norma bashkëpunimi dhe asgjë kontrolluese. Aty janë të 

gjitha garancitë për liritë akademike. Në anën tjetër Statuti mundëson që të ketë punë 

kërkimore institucionale, duke filluar prej njësisë bazë, departamentit, deri tek instituti. 

Kjo do të realizohet përmes projekteve të mëdha në albanologji, që janë prioritet 

themelor, sepse albanologjia duhet të paraprijë, të jetë në linjën e parë.  

U diskutua për mundësitë e formimit të specialistëve në disa dije pa njohës të 

tyre, si epigrafia e paleografia; në gjuhët e vdekura të antikitetit dhe mesjetës; për 

lehtësimin e kërkimeve arkivore brenda e jashtë vendit; për vënien në funksionim të 

laboratorëve të restaurimit; për zonat arkeologjike dhe muzetë; si dhe për shumë çështje 

të tjera.  



 

 
 

Lidhur me Statutin, akad. Gjinushi theksoi se periudha e këshillimit do të zgjasë 

deri në tetor dhe do të respektohen propozimet e arsyeshme.  

Akad. Adem Bunguri dhe prof. dr. Hamit Kaba, gjegjësisht drejtues të Institutit 

të Arkeologjisë dhe të Institutit të Historisë, informuan për projektet shkencore të vitit 

2024 e vijim dhe falënderuan ASHSH dhe kryetarin e saj për ideimin e realizimin e 

reformës, e cila po rikthen frymën institucionale në veprimtarinë e tyre. 

 

 
 

Akad. Gjinushi ritheksoi në përfundim se fuqizimi i albanologjisë është një 

kërkesë që vjen nga vetë misioni kryesor për të cilin u themelua Akademia e Shkencave 

e institutet përkatëse. 



 

 

Takime të tjera të Kryesisë së Akademisë së Shkencave me punonjësit 

kërkimorë-shkencorë të instituteve të albanologjisë 

 

 
 

Në Institutin e Gjuhësisë e Letërsisë dhe në Institutin e Antropologjisë 

 

Qëllimi: njohja me propozimet e instituteve për programin e veprimtarisë së tyre dhe të ASHSH 

për vitin 2024, si viti i parë me funksionim të përbashkët, rezultat i reformës  

 

Akad. Skënder Gjinushi, kryetar i Akademisë së Shkencave, u prit dhe u 

informua nga drejtuesit e instituteve, gjegjësisht akad. Valter Memisha dhe prof. asoc. 

dr. Olsi Lelaj. 

Akad. Gjinushi theksoi se bashkimi i instituteve të albanologjisë, përfshirja në 

rrjetin e kërkimit shkencor të saj, ishte një nevojë shkencore dhe ne e mirëpritëm 

vendimin e Qeverisë për ribashkimin para së gjithash se na mundëson kryerjen e 

misionit që ligji i ka caktuar Akademisë si institucioni kryesor koordinues në shkallë 

kombëtare.  

Gjatë dekadave të fundme ndodhën dy zhvillime me sens të kundërt: ndërsa 

institucionet e arsimit të lartë u shtuan pa kriter, institucionet e kërkimit shkencor u 

tkurrën dhe disa u shuan. U mbijetuan reformave amatoreske vetëm institutet e 



 

albanologjisë (edhe këto duke u shmangur nga funksioni e qëllimi pse u krijuan) dhe 

rrallë ndonjë tjetër. Në këtë rrjedhë, kërkimi shkencor zbriti në nivelin e minimumit 

jetik dhe ndryshimi u bë i domosdoshëm. Siç dhe ju e pohuat, disa disiplina në gjuhësi 

dhe në fusha të tjera u zhdukën, mbetën pa asnjë përfaqësues; për disiplinat e reja nuk 

janë formuar kërkues.  

Duke e njohur këtë situatë, ASHSH që kur hartoi ligjin 53/2019 parashikoi të 

drejtën për të ngritur institute, si njësi të përhershme, që në rastin e albanologjisë u 

zgjidh me ribashkimin.  

 

 
 

Në vijim akad. Gjinushi shpjegoi përmbajtjen e kreut shtesë në Statutin e 

Akademisë, kreut për institutet e albanologjisë, që, në pjesën më të madhe të tij, është si 

në projektligjin për shkencën, madje dhe më mirë. Kjo edhe sepse për kreun "institutet e 

kërkimit shkencor" dhe "kërkuesit" Akademia është bashkëhartuese.  

Në thelb shtesa në Statut, përveç garantimit të statusit të punonjësit shkencor në 

kërkim elitar, synon që t'u sigurojë atyre ekuivalencë në tituj shkencorë edhe me 

profesoratin e universiteteve, pavarësisht se mund të mos kenë kontribut thelbësor në 

mësimdhënie. Për këtë qëllim u parashikua në Statut e drejta për të fituar titujt 

shkencorë kryesisht me veprimtari kërkimore, duke përfshirë titujt "Mjeshtër 

kërkimesh" dhe "Drejtues kërkimesh".  

Kryetari i ASHSH ritheksoi rëndësinë e albanologjisë si shkencë që duhet të jetë 

në vijën e parë dhe duhet të përballojë veç të tjerash edhe valën e diletantëve, 



 

amatorëve, madje edhe të sharlatanëve e të atyre që motivohen kundër saj thjesht për 

protagonizëm a xhelozi profesionale. 

 

 
 

Pyetjeve për raportet midis drejtuesve të institucioneve, këshillit shkencor, bordit 

të drejtorëve dhe komisioneve akad. Gjinushi iu përgjigj duke theksuar se ndryshimet 

në Statut synojnë të ruhet prirja e hapjes institucionale ndaj rrjetit kombëtar të kërkimit. 

Sipas ligjit, pranë Akademisë janë krijuar komisionet e përhershme, që në fakt është 

bashkësia e specialistëve më të mirë të fushës, ku mund të diskutohen e vlerësohen 

nismat dhe projektet shkencore.  

Në komisione dy të tretat e anëtarëve janë nga universitetet dhe qendrat 

kërkimore dhe vetëm një e treta nga trupa jonë akademike. Institucione vendimmarrëse 

janë drejtorët dhe këshillat shkencorë. Përfaqësimi në këshilla edhe i kolegëve nga 

universitetet, duke pasur shumicën anëtarët e brendshëm, vetëm e demokratizon 

drejtimin.  

Komisionet janë një nyje që na mundëson të jemi në rrjet me përgjegjësitë tona 

dhe njëherësh të mos ishullzohemi, sepse nuk jemi të vetëmjaftueshëm; komisionet janë 

rrethi i bashkëpunëtorëve tanë. Dhe tashmë jemi të qartë e të bindur se puna me 

projekte, sado të shtohet numri i punonjësve shkencorë efektivë, nuk bëhet pa 

bashkëpunëtorë, siç e tregon edhe përvoja e tre projekteve madhore në albanologji.  



 

 
 

Gjatë bashkëbisedimit u shtruan probleme për shtimin e kapaciteteve 

intelektuale, formimin e specialistëve në fushat e reja, bashkëpunimin në kuadër të 

marrëveshjeve ekzistuese e të reja (sidomos me arkivat), për një politikë të harmonizuar 

botimesh, për botimet e numerizuara dhe të kapshme në platforma të dijes dhe për 

shumë çështje të tjera. Në Institutin e Antropologjisë u theksua sidomos rritja e kujdesit 

shtetëror për fondet e etnografisë dhe arkivat e folklorit, që janë trashëgimi e 

jashtëzakonshme dhe e paçmuar kombëtare. Akad. Gjinushi theksoi se trashëgimia 

arkeologjike, gjuhësore, antropologjike etj. nxirret nga nëntoka për t'u studiuar e 

ekspozuar dhe jo për t'u mbajtur përsëri në bodrume apo në depo, prandaj duhen 

propozuar projekte serioze për një ndryshim rrënjësor në qëndrimin ndaj arkivave të 

trashëgimisë.  

Takimet u vlerësuan shumë të dobishme. 

 



 

 

Takimi i parë i redaksive të fushave të shkencave të natyrës 

 

 
 

Takimi u mbajt në kuadër të përgatitjes së fjalësit të emrave për të gjitha redaksitë nga Shqipëria 

dhe Kosova, si dhe grumbullimin e zërave potencialë që konsiderohen të nevojshëm për t’u 

përfshirë në kuadër të Enciklopedisë shqiptare, duke u bazuar në rëndësinë që paraqesin ato për 

dijen në nivel kombëtar për shkencat e sakta. 

 

Më 13 shkurt 2024 në Akademinë e Shkencave të Shqipërisë u mbajt takimi i parë 

i redaksive të fushave të shkencave të natyrës. 

Në takim morën pjesë akademik Ilirjan Malollari, anëtar i redaksisë vendore të 

Shqipërisë dhe anëtarë nga të dyja redaksitë e shkencave të natyrës të Tiranës, prof. 

Besnik Baraj, redaktor për lëmitë e kimisë dhe biologjisë, dhe anëtarët e redaksisë 

akademik Ilia Mikerezi dhe prof. Mirela Lika, si dhe prof. Fatmir Hoxha, redaktor për 

lëmitë e matematikës dhe fizikës, akad. Floran Vila dhe akad. asoc. Mimoza Hafizi. Nga 

redaksia e shkencave të natyrës e Kosovës morën pjesë prof. Fetah Podvorica, redaktor i 

fushës, dhe anëtarët e redaksisë prof. Qamil Haxhibeqiri, prof. Behxhet Mustafa dhe 



 

prof. Sefer Avdiaj.  

Takimin e redaksive të fushës së shkencave të natyrës nga Kosova dhe Shqipëria 

e hapi akademik Ilirjan Malollari. Pasi i përshëndeti të gjithë pjesëmarrësit, ai ia dha 

fjalën akademik Shaban Sinanit, kryeredaktor i redaksisë vendore të Tiranës.  

Akad. Shaban Sinani e mirëpriti këtë takim në këtë fazë të hershme midis 

redaksive të fushës nga Kosova e Shqipëria, që tregon shkallën e lartë të bashkëpunimit 

midis tyre, dhe më tej dha shkurtimisht informacionet në lidhje me punët e kryera në 

nivel të redaksisë qendrore dhe të redaksive vendore, si dhe tregoi për dinamikën e 

procesit që pritet për redaksitë e fushave në kuadër të përgatitjes së fjalësit të emrave 

për të gjitha redaksitë.  

 

 
 

Më tej, prof. Fetah Podvorica përshëndeti të pranishmit në emër të redaksisë së 

fushës së shkencave të natyrës nga Kosova, ndërsa prof. Fatmir Hoxha dhe prof. Besnik 

Baraj përshëndetën në emër të redaksive të fushave shkencore nga Shqipëria. Më tej, 

shumica e anëtarëve të redaksive shtruan pyetje për akad. Shaban Sinanin për vëllimin 

e zërave që mund të kenë redaksitë e ndryshme në kuadër të “Enciklopedisë shqiptare” 

me theks të veçantë në shkencat e natyrës, lidhur edhe me rëndësinë që kanë në nivel 

kombëtar.  

Prof. Fatmir Hoxha, prof. Qamil Haxhibeqiri, akad. Floran Vila dhe prof. 

Mimoza Hafizi spikatën faktin që në Fjalorin enciklopedik të Shqipërisë dhe të Kosovës 



 

ka mungesë të theksuar të termave profesionalë shkencorë, sidomos për lëminë e 

matematikës dhe fizikës, por përjashtim nuk bën as kimia dhe biologjia.  

Po ashtu, u diskutua edhe për raportin e zërave që përfshijnë termat profesionalë 

shkencorë dhe emrat e përveçëm të personaliteteve. 

Akad. Shaban Sinani theksoi se, në fazën e tanishme, detyrë e redaksive të 

fushave është grumbullimi i zërave potencialë që konsiderohen të nevojshëm për t’u 

përfshirë në kuadër të “Enciklopedisë shqiptare” dhe pastaj të bëhet edhe përzgjedhja e 

tyre, duke u bazuar në rëndësinë që paraqesin ato për dijen në nivel kombëtar për 

shkencat e sakta. Sa iu përket emrave të personaliteteve, duhet të merren në konsideratë 

personalitetet që e kanë përmbushur veprimtarinë e tyre shkencore, rezultatet e të 

cilëve dëshmojnë një karrierë të jashtëzakonshme.  

Akad. Sinani vuri në dukje se fjalësi i paraparë prej 10000 fjalëve është orientues.  

 

 
 

Prof. asoc. Marenglen Kasmi theksoi se parimisht, duke patur parasysh numrin e 

anëtarëve nëpër të gjitha redaksitë e fushave, parashihet që secili anëtar të përfaqësojë 

rreth 1 % të zërave që propozohen në kuadër të totalit prej 10000 zërave. Kjo vlen edhe 

për dy redaksitë e fushave në kuadër të shkencave të natyrës në Shqipëri, që kanë 6 



 

anëtarë.  

Prof. Fetah Podvorica tha se kemi koncept të njëjtë për vëllimin e zërave në 

kuadër të redaksive të fushave të shkencave të natyrës dhe ato teknike, ku është 

theksuar shifra 300 zëra mesatarisht për një redaksi dhe në parim është përmendur që 

20 % e këtyre termave të jenë emra të personaliteteve. Ai tregoi për punën që është bërë 

nga redaksia e fushës në Prishtinë dhe për draftin fillestar të zërave që kanë përgatitur 

për secilën lëmi, duke u bazuar në fjalorët aktualë enciklopedikë në të dyja vendet, 

pastaj edhe në enciklopedinë kroate.  

 

 
 

Prof. Podvorica theksoi se në disa raste duhet të ketë terma profesionalë 

shkencorë, të cilët e ndihmojnë kuptimin e koncepteve që përdoren për të bërë 

përshkrimin e zërave të tjerë.  

Prof. Besnik Baraj theksoi se e përkrah këtë qasje për përpilim të fjalësit të 

emrave për lëminë e kimisë dhe biologjisë, duke u bazuar në konceptin që ka ndjekur 

redaksia e fushës në Prishtinë.  

Për këtë çështje diskutuan edhe prof. Qamil Haxhibeqiri, prof. Behxhet Mustafa, 

akad.asoc. Mimoza Hafizi dhe akad. Floran Vila.  

Akad. Ilirjan Malollari ngriti çështjen e përfshirjes së emrave të personaliteteve, 

duke theksuar se nevojiten kritere të mirëfillta, mirëpo që dallojnë për personalitetet 

nëpër kohë të ndryshme, por shumë të rëndësishme të zhvillimit të shkencës shqiptare.  

Akademik Floran Vila ngriti çështjen e përfshirjes së personaliteteve të veçanta të 

shkencës, duke vënë kritere të dallueshme për arritjet shkencore, por në të njëjtën kohë 



 

shtroi nevojën e përfshirjes edhe të emrave që kanë dhënë kontribut të pamohueshëm 

në aspektin edukativ-arsimor. Ai ra dakord me konstatimin e prof. Podvoricës që të 

ketë edhe zëra sqarues të degëve fondamentale në kuadër të lëmive në shkencat e 

natyrës dhe njëherësh propozoi që në kuadër të zërave që i përshkruajnë katedrat e 

veçanta të lëmive të ndryshme të përfshihen në mënyrë të përgjithësuar edhe emrat e 

personelit që ka kontribuuar në aspektin edukativ-arsimor.  

Prof. Besnik Baraj mbështeti këtë propozim dhe tha që zërat që përshkruajnë 

punën dhe kontributin e katedrave dhe departamenteve të degëve të shkencave të 

natyrës në përhapjen e dijes të përmbajnë edhe emrat e personelit, ndërsa si zëra të 

veçantë të përfshihen personat me kontribut shkencor të pamohueshëm. Këtë qasje e 

përkrahën edhe të pranishmit tjerë.  

Anëtarët e redaksive të fushave u ndanë në 4 grupe që përfaqësonin secilën lëmi 

të fushës. Ata shkëmbyen fjalësin e emrave të deritanishëm për secilën lëmi.  

U vu në dukje fakti që javëve në vijim të kompletohet drafti i parë i zërave nëpër 

lëmitë e ndryshme, ku parashihet numri i rreth 150 zërave për secilën syresh.  

Takimi u vlerësua shumë i rëndësishëm, sepse mundëson koordinimin e 

redaksive prej fillimit në përpilimin e listave të zërave me konsensus të plotë. Zërat e 

personaliteteve, si dhe zërat shkencorë që kanë të bëjnë me specifikat regjionale do të 

shkruhen në parim prej anëtarëve redaksive të fushave vendore, ndërsa fjalësi me terma 

shkencorë profesionalë të përgjithshëm do të ndahet në mënyrë proporcionale. 



 

 

Takime pune në ASHAK për hartimin e "Enciklopedisë shqiptare" 

 

 
 

Akad. Anastas Angjeli, koordinator i redaksisë vendore të Tiranës për redaksitë e grupfushave 

ekonomi-financë-tregti, në Prishtinë për të diskutuar me akademikët Isa Mustafa, Justina 

Shiroka-Pula e Besnik Krasniqi dhe me anëtarë të redaksive gjegjëse për gjendjen e deritashme të 

punës për hartimin dhe propozimin e fjalësit për "Enciklopedinë shqiptare". 

 

Takimi u zhvillua në Akademinë e Shkencave dhe Arteve të Kosovës, me 

praninë e drejtuesve dhe të anëtarëve të redaksive të grupfushave (ekonomi, financë, 

tregti).  

 

 
 



 

Bashkëbiseduesit u përqendruan në shkëmbimin e mendimeve për 

harmonizimin e listës së artikujve enciklopedikë që redaksitë përkatëse kanë përgatitur 

deri tani. Po ashtu, u diskutua edhe për bashkërendimin e mëtejshëm të punës për 

përzgjedhjen dhe stabilizimin përfundimtar të fjalësit dhe ndarjen e punës me autorët 

realizues.  

 

 
 

Deri më 31 mars 2024 redaksitë e fushave duhet të përfundojnë listën paraprake 

të artikujve enciklopedikë për fushat përkatëse, për t’i hapur udhë diskutimeve të 

mëtejshme në redaksitë e hierarkisë. 

 

 



 

 

Konstituohet bordi i drejtorëve të instituteve të albanologjisë, njësi të reja të 

përhershme pranë Akademisë së Shkencave 

 

 
 

Të pranishëm drejtuesit e njësive dhe qendrave të tjera kërkimore-shkencore 

 

Mbledhja u thirr dhe u drejtua nga akad. Skënder Gjinushi, Kryetar i ASHSH. 

Pas njohjes me detyrat dhe përgjegjësitë e bordit të drejtorëve sipas Statutit të 

ASHSH, u kalua në shqyrtimin e çështjeve të rendit të ditës. 

 

 
 

Sipas procedurës së parashikuar, raporti vjetor është diskutuar e vlerësuar me 



 

shkrim nga komisionet e përhershme të fushave gjegjëse: arkeologji, histori, gjuhësi, 

antropologji. Këto vlerësime bordit të drejtorëve ua bëri të njohur akad. Gjinushi, duke 

ftuar të pranishmit në diskutim. 

Kryetari Gjinushi bëri të njohur përmbledhtas programin e vitit 2024, qendërzuar 

në pjesën për institutet e albanologjisë: konferenca, projekte, botime dhe bashkëpunime. 

Drejtuesit e njësive: akad. Adem Bunguri, prof. dr. Hamit Kaba, akad. Valter Memisha, 

prof. asoc. Olsi Lelaj dhe akad. Stefan Çapaliku propozuan saktësime e plotësime. 

 

 
 

Në vijim bordi i drejtorëve bëri të njohura nevojat për buxhet për të ushtruar 

veprimtarinë gjatë vitit dhe pas shqyrtimit të imët të tyre u vendos ndarja e burimeve 

financiare duke respektuar përparësitë e secilit institut apo qendër. Konferencat 

shkencore do të mbulohen me buxhetin e ASHSH. Njëherësh u diskutua për të gjetur 

zgjidhje të arsyeshme për detyrimet e trashëguara prej tyre. 

Bordi u njoh me shenjat e njësuara të identifikimit zyrtar: logo, vula, intestime të 

shkresave. Këto do të jenë në përdorim brenda një periudhe shumë të shkurtër. 

Akad. Gjinushi foli në vijim për ndryshimet në rregulloren e brendshme të 

administratës dhe të shërbimeve administrative të ASHSH, në të cilën janë bërë shtesa 

për statusin e punonjësve kërkimorë-shkencorë, tekniko-shkencorë dhe ndihmës 

tekniko-shkencorë; për mënyrën e ngritjes së komisioneve të pranimit dhe të zhvillimit 

të konkurseve etj. Disa ndryshime mund të shtjellohen në akte të veçanta në të 

ardhmen. 



 

 

Një studim lidhur me korrelacionin e ndotjes së ajrit dhe COVID-19 dhe 

situata në Tiranë 

Ligjëratë e hapur nga akad. asoc. Besnik Baraj 

 

 
 

Gjendja e ndotjes së ajrit dhe COVID-19, situata në Tiranë 

 

Akad. asoc. Baraj vuri theksin në këto problematika: Ekziston një lidhje e ngushtë midis ndotjes 

së ajrit, përhapjes së virozave dhe vdekshmërisë; merr rëndësi forcimi dhe zbatimi i legjislacionit 

për cilësinë e ajrit; pastrimi i qyteteve duhet të ndryshojë në mënyrë rrënjësore si teknologji; 

kërkimi shkencor duhet mbështetur thelbësisht, të paktën si fqinjët; cilësia e transportit publik 

duhet përmirësuar, duke shmangur përdorimin e makinave në qytet; informimi në kohë reale i 

publikut, faktor shumë i rëndësishëm për t’u korrigjuar; bazuar në përvojën e COVID-19, 

sistemi shëndetësor duhet reformuar. 

 

Akad. asoc. Besnik Baraj mbajti, më 21 shkurt 2024, në Akademinë e Shkencave 

të Shqipërisë një studim lidhur me korrelacionin e ndotjes së ajrit dhe COVID-19 dhe 

situatën në Tiranë. 



 

Morën pjesë Kryetari i Akademisë së Shkencave të Shqipërisë, akad. Skënder 

Gjinushi, anëtarë të Kryesisë së ASH dhe të komisioneve të përhershme dhe të njësive të 

qendrave të kërkim-studimit. 

Gjatë kësaj ligjërate akad. asoc. Baraj vuri në dukje se që nga rastet e shfaqjes së 

pandemisë AIDS në vitin 1981 e deri më sot me shfaqjen e pandemisë më të fundit 

COVID-19 janë shkaktuar mbi 35 milionë viktima. 

“Përgjatë 2500 vjetëve historia ka njohur më shumë se 20 epidemi dhe pandemi, 

porse izolimi nga COVID-19 ishte shokues dhe unik në historinë e njerëzimit. Ai pati 

ndikim të thellë në psikikën, kulturën, ekonominë, sistemin shëndetësor dhe aspektin 

social të njerëzimit.”-theksoi akad.asoc. Besnik Baraj.  

 

 
 

Akad. asoc. Baraj, ndërsa iu referua më tej studimit të përhapjes së kësaj 

pandemie që nga 17 nëntori 2019, kur në Kinë u raportua infektimi i parë me SARS-

COV-2 dhe në mesin e marsit 2020, kur infektimi u përhap në 163 vende të botës, 

theksoi se format e rënda të shfaqura në zonat industriale ngritën pyetjen lidhur me 

rolin e ndotjes së ajrit në përhapjen e COVID-19 dhe vdekshmërisë prej tij.  

Më tej, akad. Baraj paraqiti studimet e bëra për ndotjen e ajrit.  

“Në veçanti grimcat e imta PM2.5 janë tregues se ka një lidhje të ngushtë me 

agresivitetin e virozës dhe shkallën e vdekshmërisë.” -theksoi akad. asoc.Bare.  

Ai argumentoi se grimcat e imta mund të qëndrojnë pezull për një kohë të gjatë, 



 

të shpërndahen në distanca të mëdha dhe të penetrojnë në thellësi të mushkërisë. Edhe 

më përpara, virozat e SARS-CoV-1, kanë demonstruar lidhjen midis ndotjes së ajrit dhe 

shkallës së agresivitetit të virusit. Pikërisht shfaqja e rëndë në zonat industriale dhe të 

ndotura ka ngritur shqetësimin lidhur me rolin e cilësisë së ajrit urban. Në nivel global 

vdekjet janë mesatarisht 15 për qind më të larta në vendet me cilësi të ulët të ajrit. Në 

Azi (Kinë, Indi) kjo vlerë është 27 për qind.  

 

 
 

Numri i të vdekurve nga COVID-19 rezulton disa herë më i lartë se ato të 

deklaruara zyrtarisht. Kështu, në Shqipëri kjo është 4 herë më e lartë. Burimi kryesor i 

grimcave që qëndrojnë pezull në ajër është 50-60 për qind nga djegia e lëndëve fosilore, 

ndërsa në vendet e zhvilluara është deri 80 qind. Trafiku i rënduar, përdorimi i 

karburanteve pa cilësi dhe makinat e vjetra janë burimi kryesor në Tiranë. Në të gjitha 

stacionet e investiguara në Tiranë, rezulton se nivelet e PM2.5 janë disa herë më të larta 

se ato të rekomanduara nga OBSH. Vetëm pas rënies së shirave nivelet janë brenda 

rekomandimeve për disa orë. Shkencëtarët në mënyrë periodike kanë paralajmëruar për 

rreziqet që i kanosen njerëzimit.  

Ndërsa solli shifrat alarmante që rrëfejnë ndikimin e COVID-19 në sistemin 

shëndetësor dhe shëndet, në ekonomi , si dhe në sjelljen e njerëzve, me ndikime të 

shumëfishta sociale dhe psikike, akad. asoc. Baraj tha se “Izolimi i detyruar, me forcë 

gjatë pandemisë, i kujtoi njeriut një nevojë jetike të domosdoshme, të cilën nuk e kishim 



 

vlerësuar, nevojën për komunikim social.  

Raste e studimeve që tregojnë lidhjen e COVID-19 me ndotjen e ajrit, u paraqitën 

gjatë kësaj ligjërate si më poshtë:  

KINË: 25,000 raste me COVID-19 në 72 qytete treguan lidhje midis rasteve 

COVID-19 dhe vlerave të larta të PM2.5 .  

HOLLANDË: Në 355 qytete, kur ndotja e ajrit rritet me 20 %, rastet me Covid-19 

rriten me 100% . 

 

 
 

USA: Studim mbarëkombëtar; u gjet se kur ekspozohesh ndaj PM2.5 për kohë të 

gjatë, rritja e PM2.5 vetëm me 1 µg/m3 shkakton rritje të vdekshmërisë nga Covid-19 

me 8% .  

UK: Rritja me 1 µg/ m3 i PM2.5 , rrit rastet me Covid-19 në masën 12% .  

Spanjë: 10,000 raste me Covid -19 treguan se ekspozimi për kohë të gjatë ndaj 

ajrit të ndotur shkakton zhvillim më të rrezikshëm të infektimit me Covid-19.  

Itali: 3000 raste empirike treguan se në Lombardi, ku vdekshmëria nga Covid 19 

ishte 12% , e krahasuar me pjesën tjetër të Italisë ishte 3 herë më e lartë. Kjo zonë njihet 

me ndotjen më të lartë në BE. 



 

 

 
 

Akad. asoc. Bare e vuri theksin tek ndotësi më i rrezikshëm. 

“Globalisht, 50-60% e grimcave të imta shkaktohet nga djegia karburanteve. 

Ekspozimi ndaj tyre e bën organizmin më të dobët, sepse ndalojnë aktivitetin e qelizave 

imunitare të quajtura macrophages. Grimcat e imta në ajër shkaktojnë vdekjen e 4.2 - 8 

milion njerëzve në vit” -tha akad. asoc. Bare.  

Raportet nga Organizata Botërore e Shëndetësisë zbulojnë se ndotja nga PM 

shkakton në botë 15% të vdekjeve nga Covid-19, 27% në Azinë Lindore, 19% në Europë 

dhe 17% në Amerikën Veriore. 

WHO: PM rreziku më i madh në shëndetin e njeriut. 

Norma e re: përqendrimi vjetor mesatar i PM2.5 s’duhet të kalojë 5 µg/m3; në 24-

orë nuk duhet të kalojë më shumë se 15 µg/m3 gjatë 3 deri 4 ditë në vit. 

Akad. asoc. Bare iu referua në veçanti edhe studimeve të COVID-19 në Shqipëri. 

Në Shqipëri, nga Covid-19 janë raportuar 3497 vdekje deri në fund të Majit 2022. 

Gjatë 2020-ës dhe 2021-shit, numri i vdekjeve kalon vlerën mesatare vjetore me 14130. 

Kjo vlerë rritet po të shtojmë vdekjet janar- maj 2022 nga COVID-19. 

Pra, më shumë se 4 herë më e lartë!!!!!!!  

 



 

 
 

Në përfundim akad. asoc. Bare e vuri theksin në këto problematika specifike:  

 Ekziston një lidhje e ngushte midis ndotjes së ajrit, përhapjes së virozave 

dhe vdekshmërisë. 

 Merr rëndësi forcimi dhe zbatimi i legjislacionit për cilësinë e ajrit. 

 Pastrimi i qyteteve duhet të ndryshojë në mënyrë rrënjësore si teknologji.  

 Kërkimi shkencor duhet mbështetur thelbësisht, të paktën si fqinjët.  

 Cilësia e transportit publik duhet përmirësuar duke demotivuar 

përdorimin e makinave në qytet. 

 Informimi në kohë reale i publikut faktor shumë i rëndësishëm për t’u 

korrigjuar.  

Bazuar në përvojën e Covid-19 sistemi shëndetësor duhet reformuar. 



 

 

Takim me punonjësit përgjegjës për përmirësimin e komunikimit të 

Akademisë së Shkencave dhe njësive të përhershme pranë saj me shoqërinë 

dhe publikun 

 

 
 

Më 22 shkurt 2024 u zhvillua një takim pune me punonjësit që mbulojnë 

pasqyrimin e aktivitetit të Akademisë të Shkencave të Shqipërisë dhe njësive të reja të 

përhershme pranë saj, në web dhe në rrjetet e tjera sociale të institucionit. 

U theksua nevoja për përmirësimin e komunikimit me publikun, duke përcjellë 

dhe pasqyruar me vërtetësi aktivitetin e gjerë shkencor në të mirë të zhvillimit të vendit, 

me fokus të veçantë në punën dhe rolin e institucioneve kërkimore, vlerën dhe 

rëndësinë e projekteve të mëdha shkencore të ndërmarra nga ASH (veçanërisht atyre në 

fushën e albanologjisë dhe jo vetëm), me fokus të veçantë në promovimin e figurës së 

studiuesit, kërkuesit shkencor shqiptar, në vend dhe në diasporë, për publikun e gjerë.  

Nga të pranishmit u diskutua gjetja e rrugëve dhe formave të reja për pasqyrimin 

sa më të plotë të jetës institucionale dhe arritjeve shkencore në vend.  

Një shoqëri që mbështetet mbi dijen, ka nevojë për informacionin shkencor, për 

shkencën, kontributin dhe të vërtetat e saj. 

 



 

 
 

Linqet e faqeve zyrtare për aktivitetin e Akademisë së Shkencave të Shqipërisë 

dhe instituteve e qendrave albanologjike në web, facebook dhe në rrjetet e tjera sociale 

janë si më poshtë: 

 

Akademia e Shkencave e Shqipërisë: 

https://www.facebook.com/profile.php?id=61553652170380 

https://www.instagram.com/akademia_shkencave/ 

https://www.linkedin.com/feed/ 

https://www.youtube.com/channel/UC8lK-SSCtsBBL99dPUOm17w 

Institutet e Albanologjisë:  https://www.facebook.com/InstituteteAlbanologjise 

Instituti i Arkeologjisë: https://www.facebook.com/profile.php?id=61556111174341 

Instituti i Historisë: https://www.facebook.com/albanianinstituteofhistory 

Instituti i Gjuhësisë dhe i Letërsisë: 
https://www.facebook.com/profile.php?id=100076010385798 

Instituti i Antropologjisë: https://www.facebook.com/profile.php?id=61556418301766 
Qendra e Studimit të Arteve: 

https://www.facebook.com/profile.php?id=61556092679186 

Qendra e botimeve enciklopedike dhe albanologjike: 

https://www.facebook.com/qendraebotimeveenciklopedikedhealbanologjike 

Libri Akademik: https://www.facebook.com/profile.php?id=100057202429184 

https://www.facebook.com/profile.php?id=61553652170380
https://www.instagram.com/akademia_shkencave/
https://www.linkedin.com/feed/
https://www.youtube.com/channel/UC8lK-SSCtsBBL99dPUOm17w
https://www.facebook.com/InstituteteAlbanologjise?__cft__%5b0%5d=AZXmfnMbLFH7SEkZ3DeRSNkGu2NTMDv2CQ-eJaPAqoX-DTzhp3tk62AmcZ7hZ1pkWbhVxeq2mBuLLHE579M222z4cgMeBp5b_bQNgt9HjHXSds9hEblcGtg2qToWO5ynR7lUa71uUoNEChkyMNgqxI1y8pr5R06Znc6DV1Dk8svHU8CR8_hHA6zHVYlmGx4Lvnk&__tn__=-%5dK-R
https://www.facebook.com/profile.php?id=61556111174341
https://www.facebook.com/albanianinstituteofhistory
https://www.facebook.com/profile.php?id=100076010385798
https://www.facebook.com/profile.php?id=61556418301766
https://www.facebook.com/profile.php?id=61556092679186
https://www.facebook.com/qendraebotimeveenciklopedikedhealbanologjike
https://www.facebook.com/profile.php?id=100057202429184


 

 

Takim i akad. Skënder Gjinushit me grupin e punës të ngarkuar për 

vlerësimin e gjendjes dhe për ndryshimet e nevojshme në rregulloren e 

botimit të periodikëve shkencorë 

 

 
 

Të pranishëm anëtarët e grupit të punës: akad. Anila Hoda, akad. asoc. Adrian Civici, prof. asoc. 

dr. Gjon Boriçi e akad. Marenglen Verli  

 

Akad. Gjinushi theksoi se, me gjithë stabilizimin e periodicitetit, duke tejkaluar 

prapambetjen e madhe të trashëguar, revistat shkencore të Akademisë: "Studia 

albanica", "AJNTS", "Iliria", "Studime historike", "Studime filologjike", "Antropologji", 

"Studime për artin", "Candavia", "Albanian studies", "Gjuha jonë", "Çështje të folklorit", 

kanë ende probleme, sidomos për indeksimin ndërkombëtar e të brendshëm. Është bërë 

e nevojshme të rishihet rregullorja ekzistuese e periodikëve, ndoshta dhe ajo e 

veprimtarisë botuese, me qëllim që këto revista të kenë nivelin e duhur për t'u listuar e 

njohur siç e kërkon dinjiteti i kërkuesve shkencorë në ASHSH. Disa ndryshime janë të 

karakterit teknik, disa të karakterit procedurial, disa kanë të bëjnë me përmbajtjen. Këto 

duhet të propozohen nga ju, duke pasur parasysh jo vetëm rregulloren e Ministrisë së 

Arsimit për kushtet e regjistrimit të revistave, periodikëve e anuarëve shkencorë, por 

më së pari kërkesat që kanë agjenci të tilla të klasifikimit ndërkombëtar si "Scopus", 

"Tempus", "Google Scholar", "Research Gate" etj. Duhet të propozohet një kalendar, me 



 

detyra të përcaktuara qartë, çfarë do të ndryshojë këtë vit, çfarë do të ndryshojë vitin 

tjetër; si të përmirësohen këshillat botues (publishing boards) dhe redaksitë shkencore 

(editorial boards); si e ku të aplikohet për indeksim etj. Më afër indeksimit janë "Studia 

albanica", "AJNTS" dhe "Albanian studies" dhe këto duhet të jenë prioritare, për të bërë 

ndryshime sa më shpejt.  

 

 
 

Nga të pranishmit u paraqitën disa propozime, që lidhen me kërkesa e standarde 

ndërkombëtare, duke filluar prej respektimit me rreptësi të periodicitetit, botimit online; 

daljes në gjuhë të huaj ose me përmbledhje në gjuhë të huaj, zbatimit të një sistemi të 

njësuar referencash, plotësimit të kërkesave strukturore (titull, abstrakt, fjalë çelësa, 

hyrje, parashtrim, përfundime, bibliografi etj.); recensionimit "peer review" i artikujve; 

pajisjes me "doi" - identifikim digjital; stabilizimit të bordeve të botimit dhe redaksive 

shkencore. Platformat dhe programet që mund të ndihmojnë për hyrjen në tregun 

ndërkombëtar (ndër të tjera "Cobiss") duhen shfrytëzuar. 

Akad. asoc. Adrian Civici u ngarkua të formulojë e propozojë kërkesat teknike 

dhe formale që duhet të plotësojnë artikujtshkencorë sipas nivelit europian, si dhe të 

konkretizojë vlerësimin për kategoritë "revistë shkencore - periodik - anuar". Prof. asoc. 

dr. Gjon Boriçi do të paraqesë kërkesat për ndryshim në rregullore lidhur me aspektet 

teknike dhe proceduriale, kurse akad. Anila Hoda do të rekomandojë ndryshimet që 

kërkojnë "Scopus" dhe institucione të tjera të indeksimit ndërkombëtar. 



 

 
 

Në takim u kërkua që sa më parë të themelohet faqja e dedikuar e revistave të 

numerizuara të ASHSH; të bëhet abonimi në një nga programet e kontrollit digjital të 

plagjiaturës; të stabilizohet funksioni i sekretarit shkencor të revistave etj. 

Në ditët e afërme do të zhvillohet një takim tjetër me drejtorët e instituteve / 

qendrave, që janë dhe kryeredaktorë të revistave, për të përmirësuar përbërjen e 

redaksive, duke kombinuar përvojat e brezave, qoftë për cilësinë shkencore, qoftë për 

procedurat, kërkesat teknike, zotësitë për komunikim etj. 



 

 

Promovimi i librit "Kompozitori Bojan Adamič në Shqipëri" 

 

U promovua libri "Kompozitori Bojan Adamič në Shqipëri" me autor akademik Vasil 

S. Tole 

 

- Ambasadori i Sllovenisë, z. Peter Japejl e vlerësoi librin e akad. Vasil Toles si një vepër 

magjepsëse për këtë periudhë të veçantë të historisë sonë të përbashkët 

 

- Dr. Arian Leka e vlerësoi librin e akad. Vasil Toles për dëshmitë e veprës mbështetur në 

zëra të gjerë arkivistikë e bibliografikë –shumica e të cilave i shfaqen lexuesit për herë të 

parë, e që janë pjesë e kërkimeve sistematike të autorit për qartësimin e marrëdhënies së 

shqiptarëve me kulturën e tyre muzikore dhe hapjen ndaj botës. 

- Alenka, vajza e kompozitorit Bojan Adamič: Tashmë Shqipërinë e konsideroj si shtëpinë 

time. Ndihem e nderuar, sepse jam në atdheun që babai im e admironte shumë dhe kjo 

dukej në letrat që i dërgonte nënës sime. 



 

Në Teatrin e Operës dhe Baletit sot, më 8 shkurt 2024, u promovua libri 

"Kompozitori Bojan Adamič në Shqipëri" me autor akademik Vasil S. Tolen. 

Ishin të pranishëm ambasadori i Sllovenisë në Tiranë, z.Peter Japejl, 

zëvendësministre e Kulturës, znj. Lira Pira, familjarë të kompozitorit Bojan Adamič, 

akademikë, studiues, personalitete të artit e kulturës nga Shqipëria dhe Kosova, 

diplomatë dhe përfaqësues të lartë të institucioneve shtetërore.  

 

 
 

Promovimi u moderua nga drejtoresha e Qendrës Kombëtare të Librit dhe 

Leximit; znj. Alda Bardhyli, e cila e vlerësoi librin e akad. Vasil Toles si një zbulim të 

befasishëm për njohjen me Bojan Adamič, si një figurë e rëndësishme e kulturës 

europiane. (Kompozitori i shquar slloven Bojan Adamič ka punuar ne Shqipëri në vitet 

1947-1948 si pianist, orkestrues dhe kompozitor, pranë Orkestrës se Radio Tiranës dhe 

orkestrës se hotel Dajtit.) 



 

Adamič e jetoi Shqipërinë e asaj periudhe me gjithë pasionin e madh të një artisti 

që kërkon të jetojë e të bëjë vepra që tashmë janë pjesë e një rrugëtimi të historisë së 

muzikës shqiptare,- tha znj. Bardhyli, e cila vlerësoi më tej librin e akad. Vasil Toles për 

njohjen me dokumentacionin, letërkëmbimet që ai ia niste bashkëshortes së tij nga 

Shqipëria e atyre viteve, duke na vizatuar një tablo mjaft interesante për kohën, me 

interesa që e lartësojnë kulturën shqiptare.  

Ambasadori i Sllovenisë në Tiranë, z. Peter Japejl, vuri në dukje se veçoria e 

përbashkët e sllovenëve dhe shqiptarëve është se identiteti i tyre kombëtar u konsolidua 

ndër shekuj nga ruajtja me kokëfortësi e kulturës dhe gjuhës së tyre, edhe pse ata ishin 

të sunduar nga të tjerët. 

 

 
 

Prezantimi i një libri për një burrë të madh që ka lidhur kombet tona përmes 

muzikës dhe që ndër të tjera ka aranzhuar kompozimet e kompozitores së parë 

shqiptare Dhora Leka, është më se një mënyrë adekuate për ta nderuar këtë. –tha 

ambasadori Japejl.  

Me tej, z. Japejl theksoi se libri përfshin shumë fakte intriguese dhe e vlerësoi si 

një dokument që paraqet një periudhë të shkurtër, por të frytshme të një artisti slloven 

që erdhi në Shqipëri në vitin 1947 si një mbështetje kulturore zyrtare nga ish-

Jugosllavia. 

Adamič ka dhënë një kontribut të rëndësishëm në fushën e muzikës në 



 

Shqipërinë e pasluftës. Megjithatë, ai mori në atdhe edhe një pjesë të thelbit kulturor 

shqiptar, gjë që rezultoi në bashkëpunimin e tij të suksesshëm më vonë me artistët 

shqiptarë në Kosovë.-tha z. Japejl. 

Ambasadori i Sllovenisë, z. Peter Japejl, e vlerësoi librin e akad. Vasil Toles si një 

vepër magjepsëse për këtë periudhë të veçantë të historisë sonë të përbashkët.  

Ai tha se bashkëpunimi i Bojan Adamiç-it dhe artistëve shqiptarë krijoi një urë në 

periudhën e pas Luftës së Dytë Botërore, asaj lufte shkatërruese, kur njerëzit e vendeve 

tona ndanin të njëjtën shpresë dhe besim për një të ardhme më të mirë. Fatkeqësisht, për 

shkak të zhvillimeve politike, ky bashkëpunim plot solidaritet dhe miqësi u shty në 

harresë për shumë vite.  

Mjerisht, sot po përballemi me zhvillime të ngjashme në mbarë botën, ku 

mosbesimi, urrejtja dhe dhuna po zëvendësojnë bashkëpunimin miqësor, konstruktiv 

dhe paqësor midis kombeve.-tha z. Japejl. 

 

 
 

Në fund, z. Japejl falënderoi kontribuuesit në botimin dhe promovimin e librit të 

akad. Vasil Toles.  

Ambasadori e përfundoi fjalën e tij me vargje nga himni kombëtar slloven për 

miqësinë, shkruar nga France Prešeren. 

Më tej, studiuesi Arian Leka vuri në dukje se studimi paraqet një reflektim kritik 

mbi kompleksitetin e marrëdhënies shqiptaro-jugosllave në një realitet të ri 

ndërkombëtar. Është periudha kur ideologjia komunare e “barazi vëllazërisë” 



 

gjallërohet, koha kur “miqësia” përjeton kadencën e vet dhe kur arti, posaçërisht ai 

muzikor, kërkon hapësira lirie për t’u shprehur.  

Ai tha se objekti studimor i veprës qarkon zhvillimet në momentin kur 

Jugosllavia fqinje –shteti i parë me të cilin vendi ynë lidhi marrëdhënie diplomatike pas 

çlirimit-ofron potencialet e veta për të ndihmuar shqiptarët në tejkalimin e mungesave 

dhe vonesave historike në ekonomi e kulturë, sidomos.  

Dr. Arian Leka e vlerësoi librin e akad. Vasil Toles për dëshmitë e veprës 

mbështetur në zëra të gjerë arkivistikë e bibliografikë – shumica e të cilave i shfaqen 

lexuesit për herë të parë, që janë pjesë e kërkimeve sistematike të autorit për qartësimin 

e marrëdhënies së shqiptarëve me kulturën e tyre muzikore dhe hapjen ndaj botës.  

Studiuesi Leka e mbylli fjalën e tij, duke theksuar se të gjitha të dhënat dhe 

prurjet në këtë libër janë mbështetur mirëfilli në kriteret shkencore të historiografisë.  

Vajza e kompozitorit Bojan Adamič , Alenka Adamič, që ishte e pranishme së 

bashku me vajzën e saj Nina, djalin Gregor me bashkëshorten Saša, si dhe mbesën Nia 

La, u shpreh se ndihej shumë e nderuar me ftesën për të qenë e pranishme në 

prezantimin e librit të babait të saj.  

 

 
 

Ajo falënderoi autorin e librit akad. Vasil Tolen që ka mbledhur aq shumë 

dokumente e arkiva, dhe që e kanë emocionuar kur është përballur me fakte të rralla. 

Duke e ndjerë e nderuar për kontributin që Adamič ka dhënë në muzikën shqiptare dhe 

për njohjen e këtij kontributi nëpërmjet librit të akad. Toles, zonja Alenka Adamič tha se 

tashmë Shqipërinë e konsideron si shtëpinë e saj.  



 

“Së pari, unë ndihem e nderuar, sepse jam në atdheun që babai im e admironte 

shumë dhe kjo dukej në letrat që i dërgonte nënës sime.”- tha zonja Adamič.  

Me tej znj. Adamič rrëfeu disa kujtime nga jeta me babanë e saj, me të cilin 

shkonte rregullisht në koncerte dhe në kinema dhe falënderoi autorin Vasil Tole, që në 

këtë libër e paraqet si një personalitet të veçantë, ku dhe shumë prej kontributeve të tij 

ishin ende të panjohura.  

Në fund të promovimit këngëtari Besnik Krajku dhe maestro Valton Beqiri në 

piano interpretuan një kompozim të njohur në aranzhim të Bojan Adamič.  

Promovimi u organizua nga Ministria e Ekonomisë, Kulturës dhe Inovacionit; 

Qendra Kombëtare e Librit dhe Leximit; Ambasada e Republikës së Sllovenisë në 

Shqipëri, në bashkëpunim me Akademinë e Shkencave të Shqipërisë dhe Teatrin e 

Operës dhe Baletit. 



 

 

Takime të Kryetarit të Akademisë së Shkencave akad. Skënder Gjinushi me 

kryetarin e Këshillit Kombëtar të Shqiptarëve në Mal të Zi z. Faik Nika dhe 

me kryetarin e Shoqatës së Intelektualëve Shqiptarë të Luginës së Preshevës z. 

Xhemaledin Salihu 

 

- Kërkohet bashkëpunim e mbështetje nga Akademia e Shkencave për njohjen e 

vlerësimin e trashëgimisë shqiptare dhe për promovimin e vlerave të identitetit kombëtar  

 

Në fillim të takimit Kryetari i KKSH të Malit të Zi z. Faik Nika njoftoi për 

mënyrën e formimit, përfaqësimin, strukturën dhe detyrat e këtij organizmi, 

paralelisht me këshilla të tjerë kombëtarë në MZ, si ai kroat, me detyrën dhe 

përgjegjësinë për mbrojtjen dhe zhvillimin e gjuhës amtare, simboleve kombëtare, 

identitetit dhe pasurisë kulturore shqiptare. Këshilli ka tri qendra rajonale: në 

Ulqin, Tuz dhe Plavë. Gjuha shqipe ka përdorim zyrtar publik kudo që popullsia 

shqiptare arrin në 5 për qind. Në MZ ka tri shkolla të mesme në gjuhën shqipe, por 

numri i nxënësve është vazhdimisht në rënie për shkak të shpopullimit nga 

emigracioni dhe të asimilimit. 

Z. Nika kërkoi bashkëpunim nga ASHSH për organizimin e konferencave të 



 

përbashkëta dhe të promovimeve, për praninë e botimeve akademike në të vetmen 

librari të librit shqip në Ulqin dhe në bibliotekën e qytetit, për pjesëmarrjen e 

autorëve shqiptarë si hartues tekstesh për mësimdhënie për historinë kombëtare duke 

filluar prej manualeve me karakter plotësues të programeve zyrtare, si dhe mbështetje 

për plotësimin e kërkesave për identitet e zhvillim shpirtëror. 

Në vijim z. Xhemaledin Salihu foli për përvojat e shoqatës që ai drejton, duke 

theksuar se problemet e shqiptarëve në Luginën e Preshevës, megjithëse vazhdim i të 

njëjtave tradita organizimi si në bashkësinë e shqiptarëve në Mal të Zi, janë më të 

ndërlikuara. Ai vlerësoi pjesëmarrjen e studiuesve të ASHSH në konferencën e vjetshme 

kushtuar personaliteteve shqiptare nga Presheva dhe rolin e saj si inkurajuese e 

veprimtarive shkencore, duke përfshirë pjesëmarrjen domethënëse që është konfirmuar 

edhe për këtë vit. Kryetari Salihu tha se pritet më shumë mbështetje e gjithanshme nga 

Shqipëria e Kosova për zhvillimin e shqipes në shkolla, mësimin e historisë kombëtare, 

zbulimin e promovimin e vlerave të identitetit etj. 

 

Kryetari Gjinushi falënderoi përfaqësuesit e dy bashkësive shqiptare për njohjen 

me problemet e tyre dhe siguroi se mbështetja e Akademisë për fuqizimin e këshillave / 

shoqatave që drejtojnë do të jetë gjithnjë e pakursyer. Ai theksoi se shqiptarët në 

Luginën e Preshevës, sa i përket trashëgimisë dhe identitetit, kanë të drejtë të kërkojnë 



 

po aq sa kërkon Beogradi për serbët në Kosovë. Ne do të bashkëpunojmë si në 

përvojat tona më të mira, në përputhje me mundësitë që ofrohen, të cilat janë të 

niveleve të ndryshme, por jo për shkak të shqiptarëve. 

Duke iu përgjigjur kërkesave për një rol nxitës lidhur me identitetin dhe 

trashëgiminë nga ana e Akademisë së Shkencave kryetari Gjinushi tha se hartimi i 

"Enciklopedisë shqiptare", vepër madhore në albanologji, është një mundësi me 

rëndësi parësore për t'u dhënë shqiptarëve në Luginën e Preshevës dhe në Mal të Zi 

gjithë vendin dhe hapësirën që meritojnë: në histori, tradita, kulturë e arte, qofshin si 

personalitete, qofshin si ngjarje a zhvillime. Trashëgimia shqiptare në MZ dhe në 

LP, sipas ndarjes territoriale të punës midis dy redaksive vendore, ndiqet nga 

redaksia e Prishtinës, por në çdo rast jemi të gatshëm t'ju ndihmojmë e të na 

ndihmoni për një paraqitje dinjitoze. E njëjta gjë vlen edhe për projektin "Histori e 

shqiptarëve", një vepër integrale që po përmbyllet. Por hapi tjetër mund të jetë hartimi 

i historive më të lokalizuara, si "Historia e shqiptarëve në LP" apo në Mal të Zi, që 

është një mundësi tjetër për të thënë të vërtetat tona. Për fat ne nuk e kemi të 

nevojshme të shpikim apo të sajojmë, sepse historisë sonë i mjafton e vërteta. "Fjalori i 

madh i shqipes" po përfundon, por dialektet e të folmet janë trashëgimi plotësuese 

dhe do të shërbejnë gjithnjë për pasurim. 

 

Lidhur me disa kërkesa më konkrete të kryetarit Salihu, akad. Gjinushi u shpreh 

se krahas konferencave shkencore, që shpesh duket sikur organizohen për t'i mbushur 



 

mendjen njëri-tjetrit, do të ishin shumë të dobishme bashkëbisedimet me një prani më 

të gjerë, nga intelektualë të zotë, akademikë e profesorë tanët, në formën e ligjëratave të 

hapura. Botimet e Akademisë do të jenë në bibliotekën publike të qytetit, në shërbim të 

intelektualëve e studiuesve. Nënshkrimi i një memorandumi është i realizueshëm, 

por më e dobishme është që çdo fillim viti të bëjmë të njohur reciprokisht programin e 

veprimtarisë dhe mbi bazën e tyre të identifikojmë aktivitetet ku duhet të jemi të 

pranishëm. Ky propozim u mirëprit si nga kryetari i KKSH në MZ z. Faik Nika, 

ashtu dhe nga kryetari Salihu. 

U ra dakord që gjatë muajve në vijim të promovohet në Tiranë botimi me aktet e 

konferencës kushtuar albanologut kroat Milan Sufflay, organizuar në maj 2022 nga 

KKSH, me pjesëmarrjen e shumë studiuesve nga ASHSH. Në Mal të Zi është e 

mundshme të organizohen edhe ekspedita arkeologjike, gjuhësore dhe antropologjike, 

në vijim të dy të tillave organizuar më parë. Kjo është përfshirë edhe në marrëveshjen 

me Akademinë e Shkencave dhe Arteve të MZ, me mirëkuptim të të dyja palëve. 

Botimet akademike, që janë dërguar rregullisht në bibliotekën e qytetit të Ulqinit dhe 

në bashkinë e Tuzit, do të jenë edhe në dispozicion të KKSH. Promovimet e botimeve 

dhe të personaliteteve janë një tjetër mundësi për të vënë në lëvizje vlerat e botës 

shqiptare kudo që gjenden. 

Takimi u vlerësua shumë i frytshëm. 



 

 

Takime të koordinatorëve të redaksisë vendore të "Enciklopedisë shqiptare" 

me drejtues të redaksive të grup-fushave 

 

Prej fillimit të këtij viti anëtarët e redaksisë vendore të "Enciklopedisë shqiptare" 

po koordinojnë veprimtarinë e grupfushave të afërme që mbulojnë, sipas ndarjes së 

punës në përputhje me profilin dhe fushën e ekspertizës. 

Mbledhja e sotme u thirr nga akad. Kosta Barjaba, anëtar i redaksisë vendore 

dhe koordinator për katër redaksi të fushave: shteti dhe e drejta, ngulimet historike 

shqiptare, arsimi dhe komunikimi. Morën pjesë drejtuesit e tyre: akad. Aurela 

Anastasi, prof. dr. Enriketa Kambo, prof. dr. Irakli Koçollari, prof. dr. Gjergj Sinani, 

dr. Geron Kamberi dhe z. Naim Zoto. 

 

Drejtori i QBEA prof. Maringlen Kasmi, tashmë strukturë e përhershme 

pranë ASHSH; si dhe akad. Kosta Barjaba, dhanë shpjegime teknike lidhur me zbatimin 

praktik të parimeve të përgjithshme dhe të kritereve shkencore të miratuara, duke 

vepruar rast pas rasti me kërkesa të larta për të zgjedhur e promovuar ngjarje, dukuri, 

zhvillime e personalitete që përfaqësojnë. 

U dhanë mendime për karakterin koleksionues të fazës së tanishme, mbështetur 

në bazën e të dhënave që përmbajnë fjalorët enciklopedikë, duke përfshirë ato 

tematikë, krahinorë e terminologjikë. Në përmbyllje të kësaj faze, në mbarim të muajit 



 

mars 2024, nis përzgjedhja, që ka të bëjë me cilësinë e çdo njësie enciklopedike të 

propozuar. 

Problemi i mbivendosjeve ose i diskutimeve për përkatësinë e një figure apo ngjarjeje në 

një redaksi apo në një tjetër kërkon vëmendjen e koordinatorëve dhe të redaksisë 

vendore. 

 

Akad. Shaban Sinani, i ftuar për të marrë pjesë në këtë takim, theksoi disa 

dallime të rëndësishme midis fjalorëve enciklopedikë dhe enciklopedisë si amzë 

trashëgimie, që nuk kanë të bëjnë vetëm me vëllimin e numrin e njësive enciklopedike, 

por edhe me raportet midis emrave të përveçëm (personalitete, vende historike etj.), 

ngjarjeve, zhvillimeve dhe termave të shqiptarizuar nga shkencat botërore. Duke 

hartuar "Enciklopedinë shqiptare" në fakt po kodifikojmë një stil ligjërimi pa ndonjë 

traditë të dukshme, me implikime të forta subjektive që duhen përballuar. 

Pavarësisht se renditja në botim do të jetë alfabetike, konceptimi e shtjellimi i njësisë ka 

dallime cilësore me paraqitjen e së njëjtës njësi në një fjalor gjuhësor. Në enciklopedi 

njësia zë vend me pamjen e vet të gjithanshme, historike, kulturore, gjuhësore, fetare 

etj. 

Takimet midis koordinatorëve dhe redaksive të grupfushave do të vazhdojnë 

gjatë gjithë vitit. 



 

 

Lekë Tasi "Njeriu si subjekt i vënë në provë" 

 

Akad. asoc. Stefan Çapaliku: “Lek Tasi është një rast i veçantë, për faktin se kaloi 

epokën e socializmit shqiptar, pa kaluar asnjë ditë në eksperiencën e realizmit socialist.”  

 

Drejtori i Qendrës së Artit pranë Akademisë së Shkencave të Shqipërisë, 

akad. asoc. Stefan Çapaliku, e çeli veprimtarinë në praninë e Kryetarit të Akademisë 

së Shkencave të Shqipërisë, akad. Skënder Gjinushit dhe kryesisë së ASH, akad .Vasil 

Toles, akad. Shaban Sinanit, si dhe akademikëve, studiuesve dhe artistëve. 

 

Ai tha se Lek Tasi është një artist multidisiplinor, në kuptimin që rruga e tij e 

jetës, bukur e gjatë, ka kaluar nëpër disa mediume, ku lidhjet e para i pati me 

muzikën deri në vitin 1967, në kohën kur u pushua për motive politike si celist i parë 

në Orkestrën e Radios dhe të Teatrit të Operës, dhe ndërsa është marrë paralelisht 

me pikturën, duke përfunduar me letërsinë më vonë, por pa e lënë mënjanë asnjë 

ditë pikturën. 

“Lek Tasi është një rast i veçantë, për faktin se kaloi epokën e socializmit 



 

shqiptar, pa kaluar asnjë ditë në eksperiencën e realizmit socialist.” - theksoi 

akad.asoc. Çapaliku. 

 

 

Dr. Agron Mesi e nisi bisedën duke kujtuar arkivën e tij fizike dhe 

memoristike. 

Ai i kujtoi artistit Lekë Tasi vështirësitë, privimet dhe deri dhunën shtetërore që 

shoqëron pjesën më të rëndësishme të jetës së tij, që nisi me adoleshencën, me moshën 

16-17 vjeçare, dhe me vitin 1945, e që vazhdoi pa ndërprerje e gjithnjë duke u rënduar, 

deri në moshë madhore me fitoren e lirisë në prag të 60-ave, në vitin 1990. 

Dr. Agron Mesi tha se Lek Tasi ia ka dalë të mbijetojë fizikisht, por ç’është më e 

rëndësishmja të jetojë shpirtërisht dhe moralisht, i pasur, i dlirë, i vyer, i 

padeformuar nga trysnia e deri dhuna shtetërore e shoqërore e ushtruar absolutisht pa 

të drejtë ndaj tij dhe familjes së tij. Falë kësaj rezistence të pashoqe, shoqëria shqiptare, e 

djeshme dhe e sotme, ka fatin të ketë të pranishme si pjesë të vyer të saj një figurë të 

tillë, një artist pamor të spikatur, një shkrimtar dhe një njohës profesionist të muzikës. 

Në fillim dr. Mesi bëri paraqitjen e albumit të familjes Tasi, që zë fill më 1925-n 

në Athinë. Artisti rrëfeu se ka lindur në Athinë, në një familje patriotike. 

Dr. Agron Mesi kujtoi më tej se babai i Lek Tasit ka qenë një patriot demokrat i 

bindur në kauzën e tij. Ishte pjesë e revolucionit demokratik të 1924-s të udhëhequr 



 

nga Fan Noli, dhe e vazhdoi ta mbante këtë qëndrim pro demokratik edhe më 

pas në Athinë, ku u detyrua të emigronte për 15 vite në periudhën e ushtrimit të 

pushtetit të Ahmet Zogut. Lek Tasi rrëfeu raportet e vështira me të atin, për 

karakterin e rreptë, dhe kujtoi se në studimet e tij kanë ndikuar, përtej afeksionit 

familjar, më tepër daja që e ndihmoi për dijet, si student në Athinë që kishte bërë 

shkollën e Fullcit, dhe xhaxhai që ka ndikuar shumë në muzikë. 

 

 

U prezantuan punimet e para, vitet 1942-‘43. 

Familja Tasi pas 17 viteve qëndrimi në Athinë, u riatdhesua në vitin 1941, duke u 

vendosur fillimisht në Përmet, dhe një vit më vonë, më 1942 në Tiranë. Punimet pamore 

më të hershmet të Lekë Tasit datojnë disa vizatime që iu përkasin viteve 1942, ‘43. 

Këto vizatime karakterizohen nga një format krejt romantik. Edhe kur merreshin 

nga realiteti ishin romantike të idealizuara. - tha artisti. 

Dr. Agron Mesi prezantoi disa nga vizatimet e para grafike, pa ngjyra, që 

paraqesin një gjeografi dhe arkitekturë, e kanë një stilistikë disi më ndryshe trajtimi. 

Mbresëlënëse është fletorja me vizatime, viti 1945. Të vitit 1945 janë disa vizatime 

të përfshira në një fletore, në mbulesën e së cilës janë shënuar dhe lokacionet Përmet, 

Korçë dhe Ogdunan. 

Lek Tasi rrëfeu se ishte ai moment krijues i jetës së tij, që kuptoi se në pikturë 

mund të mësosh ekskluzivisht me vizatime nga natyra. Ai rrëfen se në pikturën e 

1 gushtit, të 1945-s ka qenë në një moment historik duke udhëtuar, ku dëgjohej zëri 

i kuvendit antifashist që çoi në zgjedhjet qeveritare...  



 

Dr. Mesi tha se vizatimet ngjajnë mjaft të avancuara për sa i përket shkathtësisë 

së ekzekutimit, duke u trajtuar në formën e krokive apo të skicimeve direkt nga 

natyra. 

U prezantua më pas blloku me vizatime i kohës së ushtrisë, vitet 1952- 1953. 

Lek Tasi rrëfeu për ndikimet nga mësues të vizatimit si Nexhmedin Zajmi dhe 

Abdurrahim Buza, ndërsa u diplomua në vitin 1949. 

Dr. Agron Mesi u përqendrua më tej në krijimtarinë e viteve ’50, që nga disa 

vizatime të kohës së ushtrisë, që i përkasin gjysmës së parë të kësaj dekade dhe 

periudhës kur Lek Tasi vazhdoi punën si instrumentist pranë orkestrës së Teatrit të 

Operës, ku janë zhvilluar dy vokacionet artistike, muzika dhe piktura, ku në këtë të 

fundit ndjehet një farë ndikimi nga fryma e shkollës tradicionale italiane apo dhe asaj 

ruse. 

 

Vizatimet e familjarëve janë më së shumti të periudhës së viteve ‘50 dhe ’60, ku 

janë disa punime ku Lekë Tasi i trajton si motive të intimitetit familjar, si dhe disa etyde 

të ambienteve të banesave dhe të figurave të familjarëve, por edhe disa studime me 

portrete të tyre. 

Një etyd brendie mban shënimin “në bodrum”. 

Si është kalvari i banesës dhe banimit tuaj në këto vite, dhe si ju ambientoheshit 

dhe vijonit të vizatonit dhe pikturonit me shumë zell dhe dashuri në ato kushte 

aspak komode? – e pyet dr. Mesi artistin. 



 

Lekë Tasi tha se, në fakt, vuajtjet, persekutimet për të riun, për adoleshentin 

kalojnë në një filtër egoizmi, që nuk i ndjejnë aq sa të rriturit. Ai kujton se ishte nëna ajo 

që shkonte nëpër kampe internimesh për të takuar të afërmit, një odise e tërë e atyre 

viteve, derisa ata dolën, ose vdiqën ne burg. 

I pyetur se pse vepra e tij nuk ka elementë tragjikë, Lek Tasi tha se ajo freski që 

quhet egoiste e bën njeriun që të japë diçka dhe të mos ndrydhet në pesimizëm ose 

depresion. E quaj për të gjithë një lloj justifikimi, sepse ajo freski e adoleshencës e mban 

të gjallë edhe krijimin. 

 

Për lidhjet e tij me muzikën Lek Tasi tha se nisën në vjeshtën e vitit 1943, ku u 

shpall krijimi i një shkolle muzike pranë RTSH, ku ai u regjistrua për violonçel dhe e 

motra Tefta për kanto. 

Dr. Agron Mesi i tha Lek Tasit se shquhen punimet e kësaj periudhe, ku ndjehet 

interesi për peizazhin urban, për qytetin e Tiranës, kryesisht për zonën e pazarit. 

Ai e pyeti pse një punim nga këto, i vitit 1959, mban shënimin: “ditën që filloi 

prishja e pazarit të vjetër”. 

“Që kur filloi buldozeri që të shembi pazarin e jetës, unë kam “regjistruar” 

këtë akuarel dhe të tjera që i kam akoma. 

Dr. Mesi i kujtoi Lek Tasit edhe përpjekjen për të realizuar skenografitë e 

operës “Carmen”, që po vihej në skenë, projekt që nuk u pranua, ndërsa në vitin 1967, 

ndodhi përjashtimi nga puna si instrumentist. 



 

Pas kësaj nis kalvari i peripecive dhe vështirësive të Lek Tasit. 

Më dërgimin me punë nëpër ndërmarrjet bujqësorë rreth Tiranës, Lek Tasi 

ndërpreu lidhjen e ngushtë me instrumentin dhe interpretimin, në përpjekje për t’u 

adoptuar me pikturën, duke punuar peizazhe tepër lirike, jo aq të gjalla apo të 

ekzaltuara në ngjyra, por prapë të këndshme, të lehta, transparente, disi melankolike, 

por kurrsesi të shqetësuara apo dramatike. 

Unë në fakt i kam të gjitha akuarelet pa shumë ujë dhe këtë sekret e ruaj ende në 

krijimtari, që të krijon atmosferë më të gjallë, e që është një regjistrim i natyrës, një etyd 

më tepër. –tha Lek Tasi. 

Më pas u prezantuan punët e fillimviteve ‘ 70, kolazhet. 

Shfaqen si krejt të papritura disa kolazhe, me teknikën e letrave me ngjyra të 

prera dhe të ngjitura në sfonde. Këto punime të sugjerojnë si referent artistë 

modernistë të disa drejtimeve të periudhës së gjysmës së parë të shek. XX si të 

konstruktivizmit, suprematizmit apo neoplasticizmit. Dhe duken të përfshira në 

gjithë atë atmosferë të kërkimeve stilistikore që edhe artistë të tjerë shqiptarë bëjnë 

paralelisht në këtë periudhë, pra në fund të ’60-s e fillimeve të ’70-s, ndikuar nga këto 

korrente artistike moderniste, megjithëse të hershme apo tashmë të tejkaluara në 

historinë e artit botëror. 

Dr. Mesi tha se kjo periudhë (fundi i viteve’60, gjysma e parë e viteve ’70) përbën 

dhe momentin e thyerjes në krijimtarinë e Lek Tasit, me përpjekje për të gjetur një gjuhë 

më moderne të trajtimit të veprës së artit. 

Dr. Mesi prezantoi edhe punët pas viteve ’70, duke nisur nga viti 1975, 

internimi në 

Grabjan. Kjo situatë tensioni ndjehet apo reflektohet edhe në krijimtarinë e 

Lek Tasit. Bëhet fjalë për një qasje krijuese në këtë periudhe kohore 15 -vjeçare, që vijon 

e tillë unike deri në vitin 1990, ku Lek Tasi si një intelektual aktiv i shoqërisë civile 

vijon të merret seriozisht me pikturë dhe ekspozon vazhdimisht në vite me 

tematika të tilla si “Teatri dhe  Muzika”, “Kafenetë”, “Bixhozi”, “Grabiani”, “Në 

autobus”, dhe një sërë temash të tjera sociale universale apo aktuale që e kanë 

pasuruar dhe çuar krijimtarinë e tij në dimensione tepër të admirueshme, duke u 

bërë një zë unikal dhe i rëndësishëm në historinë e kulturës dhe artit shqiptar. 

Në fund të veprimtarisë akad. asoc. Stefan Çapaliku e vlerësoi Lekë Tasin si 

një person që nuk njeh moshë, që sfidon kohën, që jeton në paqe me të kaluarën e tij jo 

të lehtë, që jeton aktiv në tërë plotësinë e saj të sotmen, dhe është plot shpresa e plane 

për të ardhmen. 



 

 

 

 

Shtojcë 

 

Bazë ligjore 

 

 

V E N D I M 

 

Nr. 338, datë 31.05.2023 

 

PËR 

MBYLLJEN E VEPRIMTARISË SË AKADEMISË SË STUDIMEVE 

ALBANOLOGJIKE DHE RIORGANIZIMIN E NJËSIVE KRYESORE TË SAJ 

 

Në mbështetje të nenit 100 të Kushtetutës, të shkronjës “l”, të pikës 2, të nenit 7, të ligjit 

nr.80/2015, “Për arsimin e lartë dhe kërkimin shkencor në institucionet e arsimit të lartë 

në Republikën e Shqipërisë”, dhe të nenit 19, të ligjit nr.53/2019, “Për Akademinë e 

Shkencave në Republikën e Shqipërisë”, me propozimin e ministrit të Arsimit dhe 

Sportit, Këshilli i Ministrave 

 

V E N D O S I: 

 

1. Mbylljen e veprimtarisë së Akademisë së Studimeve Albanologjike dhe transferimin e 

të gjitha të drejtave dhe detyrimeve të saj tek Akademia e Shkencave e Shqipërisë.  

2. Njësitë kryesore ekzistuese, Qendra Kërkimore e Enciklopedisë Shqiptare dhe 

Botimeve dhe personeli akademik i këtyre njësive, aktualisht pranë Akademisë së 

Studimeve Albanologjike riorganizohen si njësi të kërkim-studimit pranë Akademisë së 

Shkencave të Shqipërisë, brenda datës 31dhjetor 2023. 

3. Të gjitha asetet, pasuritë e luajtshme dhe të paluajtshme në administrim të 

Akademisë së Studimeve Albanologjike kalojnë në administrim të Akademisë së 

Shkencave të Shqipërisë, e cila ka detyrimin t’i ruajë dhe t’i mirëmbajë pasuritë në 

administrim dhe nuk mund të ndryshojë apo të tjetërsojë destinacionin e tyre, në 

përputhje edhe me legjislacionin në fuqi për trashëgiminë kulturore. 

4. Akademia e Studimeve Albanologjike ka këto detyrime: 

a) Të marrë të gjitha masat për transferimin e studimeve për doktorantët e padiplomuar 

në ciklin e tretë të studimeve për fitimin e gradës shkencore “Doktor” në institucione të 

tjera të arsimit të lartë, vendase apo të huaja, që ofrojnë programe studimi në fusha të 

njëjta apo të ngjashme; 



 

 

 

b) Të përgatitë dosjen për çdo doktorant, me dokumentacionin e nevojshëm dhe t’ia 

vendosë në dispozicion doktorantëve, pa detyrim financiar shtesë nga ana e tyre, 

brenda datës 31 gusht 2023; 

c) Të përcjellë në Ministrinë e Arsimit dhe Sportit dosjet e doktorantëve që nuk do të 

tërhiqen prej tyre, brenda datës 8 shtator 2023; 

ç) Të dorëzojë dokumentacionin ligjor, administrativ, financiar dhe akademik që 

disponon dhe mbi bazën e të cilit ka zhvilluar veprimtarinë e saj akademike dhe 

kërkimore-shkencore në strukturat përgjegjëse, sipas legjislacionit në fuqi për arkivat; 

d) Të vendosë në dispozicion të Ministrisë së Arsimit dhe Sportit çdo informacion të 

kërkuar, deri në plotësimin e të gjitha kërkesave të parashikuara në këtë vendim. 

5. Akademia e Studimeve Albanologjike të marrë masa që të vijojë ushtrimin e 

veprimtarisë së saj akademike, kërkimore-shkencore, administrative dhe financiare, 

deri në transferimin e plotë të njësive përbërëse pranë Akademisë së Shkencave të 

Shqipërisë, sipas përcaktimeve të këtij vendimi. 

6. Ngarkohen Ministria e Arsimit dhe Sportit, Ministria e Kulturës, Akademia e 

Shkencave të Shqipërisë, Akademia e Studimeve Albanologjike për zbatimin e këtij 

vendimi. 

     

Ky vendim hyn në fuqi pas botimit në “Fletoren zyrtare”. 

 

 

V E N D I M 

 

Nr. 821, datë 28.12.2023 

PËR 

NGRITJEN DHE ORGANIZIMIN E NJËSIVE TË PËRHERSHME TË KËRKIM-

STUDIMIT NË ALBANOLOGJI PRANË AKADEMISË SË SHKENCAVE TË 

REPUBLIKËS SË SHQIPËRISË 

 

Në mbështetje të nenit 100 të Kushtetutës dhe të pikës 3, të nenit 19, të ligjit nr.53/2019, 

“Për Akademinë e Shkencave në Republikën e Shqipërisë”, të ndryshuar, me 

propozimin e ministrit të Arsimit dhe Sportit, Këshilli i Ministrave 

 

V E N D O S I: 

 

1. Ngritjen pranë Akademisë së Shkencave të Republikës së Shqipërisë (në vijim, 

Akademia) të njësive të përhershme të kërkim-studimit, si njësi vijuese të veprimtarisë 



 

 

 

në fushën e albanologjisë të njësive kryesore të Akademisë së Studimeve Albanologjike, 

si më poshtë vijon: 

a) Instituti i Gjuhësisë dhe i Letërsisë; 

b) Instituti i Arkeologjisë; 

c) Instituti i Historisë; 

ç) Instituti i Antropologjisë; 

d) Qendra e Studimit të Arteve; 

dh) Qendra për Botimet Enciklopedike e Albanologjike (QBEA). 

2. Qëllimi, fusha e kërkimit të njësive të përhershme të kërkim-studimit, mënyra e 

funksionimit dhe e organizimit të tyre, organet drejtuese dhe strukturat përbërëse 

përcaktohen në statutin e tyre përkatës, pjesë përbërëse e statutit të Akademisë.  

3. Njësitë e përhershme të kërkim-studimit organizohen dhe funksionojnë sipas 

përcaktimeve në statutin e Akademisë, në rregulloret e brendshme të tyre dhe kuadrin 

ligjor në fuqi. Marrëdhëniet dhe raportet e njësive të përhershme të kërkim-studimit me 

strukturat ekzistuese të Akademisë dhe me organet e saj drejtuese rregullohen sipas 

përcaktimeve në ligjin nr.53/2019, “Për Akademinë e Shkencave në Republikën e 

Shqipërisë”, të ndryshuar, dhe në statutin e Akademisë. 

4. Njësitë e përhershme të kërkim-studimit të organizuara si institute drejtohen nga 

drejtori dhe kanë në përbërje departamentet, të cilat drejtohen nga përgjegjësit e tyre, 

ndërsa njësitë e përhershme të kërkim-studimit të organizuara si qendra drejtohen nga 

drejtori dhe kanë në përbërje sektorët, të cilët drejtohen nga përgjegjësit e tyre. Në 

mbështetje të këtyre njësive të përhershme, funksionon dhe administrata ndihmëse e 

këtyre njësive në bashkëpunim me administratën e Akademisë, si pjesë e nën drejtimin 

e saj, në përputhje me rregulloret e brendshme të këtij institucioni. 

5. Njësitë e kërkim-studimit të përcaktuara në pikën 1, të këtij vendimi, kanë buxhetin e 

tyre si zë më vete në buxhetin vjetor të Akademisë, i cili detajohet për shpenzimet e 

personelit dhe shpenzimet e tjera korrente me vendim të Kryesisë së Akademisë. 

Procedurat për çeljen e buxhetit të tyre përcaktohen në udhëzimin vjetor të zbatimit të 

buxhetit. 

6. Njësitë e kërkim-studimit në albanologji e ushtrojnë veprimtarinë e tyre dhe përdorin 

asetet, pasuritë e luajtshme dhe të paluajtshme, së bashku me tërësinë e aseteve dhe të 

fondeve të trashëgimisë të kaluara në administrim të Akademisë, nëpërmjet vendimit 

nr.338, datë 31.5.2023, të Këshillit të Ministrave, “Për mbylljen e veprimtarisë së 

Akademisë së Studimeve Albanologjike dhe riorganizimin e njësive kryesore të saj”.  

7. Marrëveshjet në fuqi, nënshkruar nga përfaqësues të Akademisë së Studimeve 

Albanologjike (ASA) apo të njësive në përbërje të saj me institucione apo njësi të 

ngjashme, vendase apo të huaja, ruajnë vlefshmërinë juridike për sa kohë nuk ka 

kërkesë për revokim nga palët nënshkruese përgjegjëse. Marrëveshjet e lidhura në nivel 



 

 

 

institucional ndiqen nga Akademia, ndërsa marrëveshjet me palë nënshkruese njësitë e 

ASA-s ndiqen nga njësitë e përhershme përkatëse të kërkim-studimit, sipas pikës 1, të 

këtij vendimi. 

8. Kërkuesit shkencorë të njësive të përhershme gëzojnë të njëjtin status si të personelit 

akademik në institucionet e arsimit të lartë. Kategoria dhe struktura e pagave të tyre 

përcaktohen në përputhje me vendimin nr.748, datë 11.6.2009, të Këshillit të Ministrave, 

“Për trajtimin me pagë dhe shtesa mbi pagë për punonjësit e personelit akademik të 

institucioneve të arsimit të lartë”, të ndryshuar. Për personelin akademik, nivelet e 

pagave sipas kufirit minimal të vendimit të sipërcituar garantohen nga buxheti i shtetit i 

miratuar për Akademinë. 

9. Për personelin administrativ, kategoria dhe struktura e pagave të tyre përcaktohen në 

përputhje me shkronjën “ç”, të pikës 1, të vendimit nr.325, datë 31.5.2023, të Këshillit të 

Ministrave, “Për miratimin e strukturës së pagave, niveleve të pagave dhe shtesave të 

tjera mbi pagë të zëvendësministrit, funksionarëve të kabineteve, prefektit, nënprefektit, 

nëpunësve civilë dhe nëpunësve në disa institucione të administratës publike”.  

10. Për punonjësit mbështetës, kategoria dhe struktura e pagave të tyre përcaktohen në 

përputhje me vendimin nr.326, datë 31.5.2023, të Këshillit të Ministrave, “Për pagat e 

punonjësve mbështetës edhe punonjësve të tjerë të specialiteteve të ndryshme në disa 

institucione të administratës publike”. 

11. Organika e njësive të përhershme të kërkim-studimit për punonjësit kërkimorë, 

shkencorë, administrativë dhe mbështetës përbëhet nga 127 (njëqind e njëzet e shtatë) 

punonjës. 

12. Të ardhurat e ASA-s për vitin 2023 trajtohen sipas përcaktimeve të kuadrit ligjor për 

arsimin e lartë, duke u mbartur dhe në vitin 2024 dhe përdoren me vendim të Kryesisë 

së Akademisë së Shkencave të Republikës së Shqipërisë, për njësitë përgjegjëse të 

përcaktuara në këtë vendim. 

13. Ngarkohet Akademia e Shkencave e Republikës së Shqipërisë për zbatimin e këtij 

vendimi. 

 

Ky vendim hyn në fuqi pas botimit në “Fletoren zyrtare” dhe i fillon efektet financiare 

nga data 1.1.2024. 

 



 

 

  

 

 

STATUTI  

 

I  AKADEMISË SË SHKENCAVE TË SHQIPËRISË 

(ndryshimet) 

 

 

 

Tiranë, 2019 

 

Me ndryshimet e bëra nga ligji nr. 69/2023 ,datë 21.07.2023 

Ndryshuar me Vendimin e Asamblese nr.17, dt. 21.02.2020 

Ndryshuar me Vendimin e Asamblesë nr.47, dt.21.07.2021 

Ndryshuar me Vendimin e Asamblesë nr. 21, datë 23.02.2024 

 

 



 

 

  

Miratuar me Vendimin  e Asamblesë së ASH nr. 22, datë 18 tetor 2019 

 

 

VI 

INSTITUTET DHE QENDRAT KËRKIMORE TË PËRHERSHME1 

 

Neni 47 

Ngritja e instituteve dhe qendrave kërkimore 

 

Institutet dhe qendrat kërkimore të përhershme janë njësi kërkimore-studimore me status 

të veçantë, që ngrihen sipas nenit 19 të Ligjit nr. 53/2019 Për Akademinë e Shkencave në 

Republikën e Shqipërisë; në zbatim të VKM nr. 338 datë 31.5.2023 Për mbylljen e veprimtarisë së 

Akademisë së Studimeve Albanologjike dhe riorganizimin e njësive kryesore të saj; të VKM nr. 821 

datë 28.12.2023 Për ngritjen dhe organizimin e njësive të përhershme të kërkim-studimit në 

albanologji pranë Akademisë së Shkencave në Republikën e Shqipërisë; si dhe sipas nenit 45 të këtij 

Statuti. Ato janë organet më të rëndësishme kërkimore-shkencore të linjës së parë në shkallë 

vendi, që funksionojnë pranë Akademisë së Shkencave (më tej: ASHSH) dhe e zhvillojnë 

veprimtarinë e tyre konform parimeve bazë në veprimtarinë shkencore, kodit europian të 

etikës në kërkimin shkencor, Ligjit nr. 53/2019 dhe këtij Statuti. 

Objekti i veprimtarisë së tyre është zhvillimi i veprimtarisë kërkimore-studimore dhe 

transmetimi i dijes në një fushë a grup fushash të përafërta të shkencës, sipas përcaktimit 

në aktin e themelimit, me qëllim ideimin e hartimin e strategjive të kërkimit shkencor në 

nivel kombëtar; koordinimin e tij me institucionet e tjera; nxitjen, promovimin e realizmin 

e kërkimit shkencor nëpërmjet projekteve madhore e/a që kërkojnë ekspertizën më të lartë 

shkencore. 

Institutet e qendrat kërkimore luajnë rol aktiv, si institucion a nëpërmjet angazhimit të 

punonjësve të tyre kërkimorë: në transmetimin e dijeve shkencore në fushën/at 

përkatëse; në formimin e kërkuesve dhe specialistëve të lartë të rinj; veçanërisht me anë 

të pjesëmarrjes në hartimin e kurrikulave e të organizimit të programeve të ciklit të dytë 

e të tretë të formimit (pas)universitar. 

 

 
1 Shtuar me vendimin e Asamblesë nr. 1, datë 9.01.2024. 

Organizimi e struktura 

Institutet përbëhen nga organet drejtuese, departamentet/seksionet dhe drejtuesit e tyre; 

ndërsa qendrat, si rregull, organizohen në seksione. 

Organet kryesore drejtuese të institutit janë drejtori dhe këshilli shkencor, ndërsa akte 

rregulluese të funksionimit të tij janë ky Statut dhe rregulloret e brendshme. Qendrat, në 

vend të këshillit shkencor, mund të kenë një bord për shkencën, sipas përcaktimeve në këtë 

Statut.  

Këshilli shkencor 

Këshilli shkencor i institutit është organi më i lartë vendimmarrës për drejtimin dhe 

vlerësimin e veprimtarisë shkencore të tij. Këshilli shkencor përbëhet nga 7-11 anëtarë, 

me një mandat 4-vjeçar; ndërsa bordet kanë 5-7 anëtarë, me të njëjtin mandat. 

Detyrat e kompetencat e këshillit 

 Këshilli shkencor i institutit ka këto kompetenca kryesore: 

- propozon programin vjetor e afatmesëm të veprimtarisë kërkimore-shkencore të 

institutit; 

- jep mendim për projektbuxhetin dhe njihet me detajimin e tij, pas miratimit sipas VKM nr. 

821 datë 28.12.2023 Për ngritjen dhe organizimin e njësive të përhershme të kërkim-studimit në 

albanologji pranë Akademisë së Shkencave në Republikën e Shqipërisë. Në rast mospajtimi me 

propozimin e drejtorit, këshilli i drejtohet bordit të drejtorëve e kur mospajtimi është midis 

instituteve i drejtohet Kryesisë së ASHSH, nëpërmjet drejtorit; 

- jep pëlqimin paraprak a propozon ndryshime në rregulloret e brendshme dhe në këtë 

Statut, për pjesën që lidhet me institutet; 

- ndjek veprimtarinë kërkimore-shkencore dhe miraton raportin e veprimtarisë vjetore të 

institutit; 

- shqyrton dhe propozon/miraton marrëveshjet e bashkëpunimit me institucionet 

analoge kombëtare dhe ndërkombëtare, në përputhje me fushën e tij të veprimtarisë; 

- ndjek respektimin e kodit të etikës në institut dhe për personelin e tij, si dhe propozon 

masa organizative e disiplinore gjegjësisht për zbatimin / shkeljen e tij; 

- nxit dhe mbështet zhvillimin e karrierës profesionale të punonjësve kërkimorë-



 

 

shkencorë; propozon kriteret profesionale për rekrutimin e kategorizimin e tyre; 

- propozon a jep mendimin për riorganizimin e institutit apo të departamenteve të tij; 

- bashkëpunon me drejtorin për kryerjen e funksioneve të tij. 

Përbërja dhe zgjedhja e këshillit 

Këshilli shkencor i institutit përbëhet nga kërkues nga më të njohurit të fushës përkatëse: 

pjesë e personelit kërkimor të institutit; anëtarë të Akademisë së Shkencave; punonjës me 

tituj akademikë të IAL-ve a nga diaspora. Një e treta e anëtarëve të tij përzgjidhet nga 

komisioni i përhershëm i fushës pranë ASHSH dhe një deri dy anëtarë - prej IAL-ve. 

Numri i anëtarëve të këshillit në asnjë rast nuk mund të jetë më shumë se gjysma e 

personelit kërkimor. Kur instituti nuk e plotëson dot këtë kusht, zgjidhet një këshill i 

përbashkët me një institut a qendër tjetër të afërt. Numri i përgjithshëm i anëtarëve dhe 

struktura e përbërjes së këshillit për institutin përcaktohen nga bordi i drejtorëve, me 

propozim të drejtorit të institutit. 

Anëtarët nga kërkuesit e institutit zgjidhen nga punonjësit kërkimorë brenda tij me votim të 

drejtpërdrejtë e të fshehtë, ndërsa anëtarët e tjerë zgjidhen nga Kryesia e ASHSH, me 

propozim të komisionit përkatës, mbështetur në të dhënat e dosjeve vetjake të kandidatëve. 

Kriteret për zgjedhjen e tyre përcaktohen me një akt të bordit të drejtorëve.  

Drejtori 

Drejtuesi i institutit / qendrës zgjidhet / emërohet sipas përcaktimeve në këtë Statut, 

përveç rastit kur kjo është parashikuar ndryshe në aktin e krijimit (për qendrat). 

Drejtuesi i institutit / qendrës duhet të ketë të paktën kategorinë Mjeshtër kërkimesh. Ai 

zgjidhet / emërohet për një mandat 4-vjeçar, me të drejtë rizgjedhje ose riemërimi vetëm 

një herë.  

Drejtuesi i institutit është përfaqësuesi ligjor i tij dhe drejton këshillin shkencor. 

Funksionet dhe kompetencat e drejtorit 

 

Funksionet dhe kompetencat e drejtorit të institutit / qendrës janë: 

- ndjek, organizon e drejton veprimtarinë e përgjithshme të institucionit; 



 

 

- përgatit projektprogramin vjetor dhe projektprogramet afatgjata, si dhe projektbuxhetin 

e institutit, dhe, pas marrjes së pëlqimit prej këshillit shkencor, ia paraqet bordit të 

drejtorëve e kancelarit; 

- përgatit e ndjek procedurat për rekrutimin e kërkuesve shkencorë dhe vendimin e 

komisionit përkatës ia përcjell për emërim Kryesisë së ASHSH; 

- bën detajimin e buxhetit vjetor të caktuar për institutin / qendrën përkatëse dhe, pas 

paraqitjes në bordin e drejtorëve, ndjek e përgjigjet për zbatimin e tij; 

- organizon punën për zbatimin e programit vjetor nga institucioni e çdo punonjës i tij; 

- merr pjesë në mbledhjet e bordit të drejtorëve, ku shtron e informon për ecurinë e punës 

e për probleme të dala gjatë saj, si dhe merr masa për zbatimin e detyrave a vendimeve 

që merren nga ky bord; 

- informon në vazhdimësi drejtpërdrejt Kryesinë e Kryetarin e ASHSH mbi veprimtarinë 

e institutit / qendrës; 

- propozon, me pëlqimin e këshillit, ndryshime strukturore a organizative për 

institucionin; 

- nënshkruan në emër të institucionit protokollet e bashkëpunimit dhe marrëveshjet, 

sipas përcaktimit në neneve 50 e 66 të këtij Statuti.  

Zgjedhja e drejtorit 

 

Zgjedhja e drejtorëve të instituteve bëhet me votim të drejtpërdrejtë e të fshehtë nga trupa 

zgjedhore e përbërë nga punonjësit kërkimorë-shkencorë e anëtarët e komisionit të 

përhershëm përkatës. 

Procedura me të hollësishme përcaktohen me nënakt të veçantë. 

Kandidati i zgjedhur emërohet nga Kryesia e ASHSH. 

Për qendrat, si rregull, drejtuesi zgjidhet nga Kryesia e ASHSH, me propozim të bordit 

shkencor të qendrës. Për rastin kur qendra ka këshill shkencor të përbashkët me një 

institut/qendër tjetër, zgjedhja bëhet si për drejtuesit e instituteve. 

Departamenti/seksioni 

 

Departamenti është njësia bazë përbërëse e institutit. Një institut ka të paktën dy 

departamente. 

Departamenti përbëhet nga punonjës kërkimorë të një disipline, tematike a periudhe, apo 

të disa disiplinave të përafërta të kërkimit. 

Departamenti kryen këto funksione kryesore: 



 

 

- ndjek e organizon veprimtarinë shkencore të punonjësve të tij e të bashkëpunëtorëve, në 

përputhje me programin vjetor të institutit; 

- diskuton e miraton veprat e punimet shkencore të përgatitura prej anëtarëve e 

bashkëpunëtorëve dhe ia përcjell për miratim këshillit shkencor të institutit; 

- propozon kriteret që duhen plotësuar për vendet e punonjësve shkencorë të 

departamentit; 

- harton dhe propozon raportin vjetor për veprimtarinë e departamentit dhe nevojat e tij 

buxhetore; 

- jep mendim apo propozon për ndryshime strukturore, që prekin departamentin; 

- kryen çdo funksion që i jepet nga ky Statut e rregulloret përkatëse. 

Të njëjtat funksione kryen edhe seksioni. 

Kritere specifike për ngritjen e departamenteve dhe seksioneve përcaktohen me nënakt 

të bordit të drejtorëve. 

Drejtuesi i departamentit/seksionit 

 

Drejtuesi i departamentit / seksionit është drejtuesi i veprimtarisë shkencore dhe 

përfaqësuesi i tij.  

Drejtuesi i departamentit / seksionit zgjidhet nga radhët e kërkuesve me titull shkencor 

së paku Mjeshtër kërkimesh ose me gradën shkencore PhD të mbrojtur në një vend anëtar 

të BE-së ose OECD-së. Në mungesë të kandidatëve që i plotësojnë këto kushte mund të 

zgjidhet edhe një kërkues me gradën doktor i shkencave. Ata kandidohen nga një grup 

kërkuesish ose vetëkandidohen. Drejtuesi i njësisë bazë emërohet nga drejtori për një 

mandat 4-vjeçar.  

Drejtuesi i departamentit/seksionit kryen këto detyra:  

- Ndjek dhe koordinon hartimin, miratimin e zbatimin e planit vjetor të veprimtarisë 

shkencore të departamentit/seksionit dhe të punonjësve të tij;  

- Mban lidhjet me departamentet/seksionet e tjera të institutit/qendrës dhe organizon 

veprimtaritë e përbashkëta të tyre;  

- Jep pëlqimin për pjesëmarrjen e anëtarëve të tij në projekte / programe me karakter 

institucional e ndërinstitucional;  

- Propozon vlerësime pune e masa disiplinore për punonjësit e vet.   

Bashkëpunimi i instituteve dhe qendrave 

 

Institutet e qendrat e kërkimit shkencor bashkëpunojnë me njëra-tjetrën, si dhe me 



 

 

institucione të tjera, publike a jopublike, vendëse ose të huaja, sipas marrëveshjeve të 

bashkëpunimit të lidhura drejtpërdrejt apo në kuadër të marrëveshjeve të ASHSH me 

institucione respektive, me qëllim realizimin e misionit të tyre në fushën e kërkimit shkencor. 

Bashkëpunimi me IAL-të bëhet kryesisht me qëllim: 

- zhvillimin e programeve të studimit të ciklit të dytë dhe të tretë të formimit 

(pas)universitar, nëpërmjet vënies në dispozicion të logjistikës, infrastrukturës dhe 

burimeve njerëzore; 

- zhvillimin e projekteve të përbashkëta të kërkimit shkencor; 

- shkëmbimin e informacionit, të dijeve, të inovacioneve dhe të produkteve të kërkimit. 

Personeli i instituteve e qendrave kërkimore-shkencore 

 

Personeli i instituteve dhe i qendrave të kërkimit shkencor pranë ASHSH përbëhet nga 

punonjësit kërkimorë-shkencorë e nga punonjësit ndihmës tekniko-shkencorë e ata 

administrativë. 

Punonjësit kërkimorë-shkencorë gëzojnë statusin e personelit akademik në IAL-të 

publike të kategorisë universitet; ata rekrutohen nëpërmjet një konkurrimi publik, bazuar 

në procedurat dhe kriteret e përcaktuara në një nënakt të veçantë të miratuar nga bordi i 

drejtorëve.  

Punonjësit ndihmës tekniko-shkencor janë punonjësit që kanë kualifikim profesional të 

duhur për të kontribuar në veprimtarinë shkencore, nën drejtimin e punonjësve 

kërkimor-shkencor, në përputhje me përshkrimin e vendit të punës. 

Në personelin administrativ përfshihen punonjësit që ushtrojnë detyra administrative në 

mbështetje të veprimtarisë kërkimore-shkencore të njësisë, në përputhje me përshkrimin 

e vendit të punës. 

Rekrutimi i personelit ndihmës tekniko-shkencor dhe atij administrativ bëhet sipas 

rregullores së përgjithshme të administratës të ASHSH. 

Institutet e qendrat e kërkimit shkencor kanë të drejtë të punësojnë për periudha të 

shkurtra kohe kërkues e studiues, personalitete në fushën e kërkimit shkencor, vendës 

ose të huaj. Personeli i ftuar punësohet e shpërblehet sipas përcaktimeve në aktin e 

kontraktimit. 

Të drejtat dhe detyrat e punonjësit kërkimorë-shkencorë 

 

Punonjësi kërkimor-shkencor ka të drejtë: 

- të zgjedhë lirisht drejtimin e metodën e kërkimit shkencor sipas synimeve të tij 



 

 

shkencore, si dhe në funksion dhe në përputhje me veprimtarinë e misionin e institucionit 

pranë të cilit është i punësuar; 

- të marrë pjesë në formimin e kërkuesve dhe specialistëve të lartë për fushën përkatëse, 

nëpërmjet aktivitetit të mësimdhënies në të gjitha ciklet e studimit, si dhe udhëheqjes së 

diplomave të ciklit të dytë dhe tretë, në përputhje me kriteret e akteve nënligjore 

përkatëse; 

- të ketë mbështetjen e nevojshme financiare për realizimin e planit të punës kërkimore-

shkencore dhe promovimin në karrierë; 

- të ketë kushtet e duhura logjistike dhe të punës në shërbim të kryerjes së veprimtarisë 

së tij kërkimore-shkencore; 

- të marrë pjesë në kurse kualifikimi, shkëmbim përvoje, ose veprimtari kërkimore-

shkencore pranë institucioneve analoge dhe të tjera të afërta, brenda ose jashtë vendit; 

- të vlerësohet dhe shpërblehet për punën e tij në bazë të cilësisë dhe rëndësisë së 

rezultateve, si dhe për punën shtesë në kuadër të pjesëmarrjes në veprimtari të kërkimit 

shkencor; masa dhe mënyra e shpërblimit përcaktohen me akte nënligjore; 

- të publikojë rezultatet e punës së tij kërkimore; 

- të gëzojë të drejtat e tij intelektuale të rezultateve dhe botimeve të tij, sipas legjislacionit 

përkatës e parashikimeve kontraktore me institucionin ku është punësuar. 

Punonjësi kërkimor-shkencor ka detyrimin:  

- të plotësojë detyrimet që rrjedhin nga kontrata e punës dhe parashikimet në nënaktet e 

këtij Statuti; 

- të zbatojë këtë Statut e rregulloren e institucionit kërkimor-shkencor; 

- të respektojë kodin e etikës dhe rregulloren e përgjithshme për disiplinën në punë;  

- të zbatojë programin e veprimtarisë kërkimore-shkencore; 

- të respektojë parimet e shkencës së hapur; 

- të ndjekë programet e detyrueshme të kualifikimit, të përcaktuara me aktet e brendshme 

të institucionit të kërkimit shkencor; 

- të mbrojë dhe ruajë interesat e ligjshme të institucionit e njësisë; të dhënat, informacionet 

e sekretet profesionale; 

- të paraqesë relacion me shkrim për veprimtarinë vjetore në fund të vitit a kur i kërkohet 

nga drejtuesit. 

Të drejtat dhe detyrimet të tjera të personelit përcaktohen në Statut dhe në aktet përkatëse 

të institucionit, në përputhje me ligjet në fuqi. 

Kategoritë e punonjësve kërkimorë-shkencorë  

Punonjësit kërkimorë-shkencorë në institute/qendra klasifikohen në kategoritë e 

mëposhtme: 



 

 

- asistent kërkues shkencor; 

- kërkues shkencor; 

- mjeshtër kërkimesh; 

- drejtues kërkimesh. 

Secila prej kategorive të përshkruara si më sipër në këtë nen fitohet mbështetur në kriteret 

e mëposhtme: 

Kategorinë asistent kërkues shkencor e fiton çdo punonjës i institucionit të kërkimit shkencor 

në momentin e emërimit me kohë të plotë. Punonjësit e kësaj kategorie duhet të kenë së paku 

diplomën master i shkencave. 

Kategorinë kërkues shkencor e fiton çdo punonjës kërkimor-shkencor i kategorisë asistent 

kërkues shkencor, i cili ka mbrojtur gradën doktor i shkencave; kandidati që e ka mbrojtur 

para emërimit gradën doktor i shkencave e fiton këtë kategori menjëherë.   

Kategorinë Mjeshtër kërkimesh e fiton çdo punonjës kërkimor-shkencor i kategorisë kërkues 

shkencor, që kryen veprimtari kërkimore-shkencore për së paku 5 (pesë) vjet në këtë 

kategori, me rezultate të matshme, sipas kritereve të përcaktuara në rregulloren e 

institucionit. Në rastin kur personi mban titullin profesor i asociuar a ka fituar gradën doktor 

i shkencave në një nga vendet e BE-së ose OECD-së, kjo kategori i jepet drejtpërsëdrejti pas 

emërimit si punonjës kërkimor-shkencor. 

Kategorinë Drejtues kërkimesh e fiton çdo punonjës kërkimor-shkencor i kategorisë Mjeshtër 

kërkimesh, që kryen veprimtari kërkimore-shkencore brenda a jashtë vendit për së paku 5 

(pesë) vjet pas fitimit të kësaj kategorie, me rezultate të matshme, sipas kritereve të 

përcaktuara në rregulloren e institucionit. Në rastin kur kandidati mban titullin akademik 

profesor, kjo kategori i jepet drejtpërsëdrejti pas emërimit. 

Titujt Emeritus 

 

Institucionet e kërkimit shkencor u akordojnë titullin Drejtues emeritus punonjësve të 

kategorisë Drejtues kërkimesh pas daljes në pension, në vlerësim të veprimtarisë së spikatur 

kërkimore-shkencore të tyre, sipas kritereve të përcaktuara nga Këshilli Kombëtar i 

Shkencës (KKSH). 

Drejtuesi emeritus mund të vazhdojë veprimtarinë me kohë të plotë edhe për dy vjet, sipas 

nevojave të institucionit kërkimor-shkencor. 

Për merita të veçanta, me ndikim në shkallë kombëtare dhe ndërkombëtare në tërë 

veprimtarinë akademike, institucioni mund t’i propozojë ASHSH e nëpërmjet saj KKSH 

dhënien e titullit të lartë Shkencëtar emeritus. Procedura e akordimit të titullit Shkencëtar 

emeritus dhe të drejtat që lidhen me këtë titull përcaktohen në rregulloren e institucionit 

kërkimor-shkencor. 

Lëvizshmëria e punonjësit kërkimor-shkencor 

 

Punonjësit kërkimorë-shkencorë mund të ushtrojnë veprimtari kërkimore-shkencore pranë 

një institucioni analog jashtë vendit, për një periudhe kohore të caktuar, në kuadër të një 

projekti apo marrëveshjeje bashkëpunimi. Rregullat, kriteret dhe kohëzgjatja e periudhës së 

qëndrimit; marrëdhëniet administrative dhe raportet e punonjësit me institucionin 

kërkimor, përcaktohen me marrëveshje midis palëve, bazuar në aktet e brendshme të 

institucionit ku është punësuar. 

Pranë një institucioni kërkimor-shkencor të ASHSH mund të ushtrojnë veprimtari 

kërkimore-shkencore kërkues të huaj, në kuadër të një projekti a marrëveshje 

bashkëpunimi, për një periudhe të caktuar kohe, në përputhje me legjislacionin shqiptar 

dhe aktet e brendshme të tij. 

 

Neni 63 

Viti akademik sabatik 

Punonjësi kërkimor-shkencor ka të drejtë të shkëputet nga angazhimet e institucionit për 

t’u kujdesur për përparimin e vet profesional një herë në 7 (shtatë) vjet, për periudhë kohe 

deri në 1 (një) vit. 

Miratimi i periudhës sabatike bëhet nga titullari i institucionit; të drejtat dhe detyrimet e 

përfituesit të periudhës sabatike përcaktohen në Statut dhe në rregulloret e brendshme. 

 

Neni 64 

Vlerësimi i punës së punonjësit kërkimor-shkencor 

 

Rezultatet e punës së punonjësit kërkimor-shkencor vlerësohen në vazhdimësi në mënyrë 

periodike në institucionin ku ushtron aktivitetin, prej strukturave të ngritura për këtë 

qëllim. 

 

Neni 65 

Bordi i drejtorëve të instituteve dhe njësive kërkimore-shkencore 

 

Bordi i drejtorëve është organi kryesor për koordinimin e harmonizimin e veprimtarisë së 

instituteve në zbatim të programit e të strategjisë së kërkimit shkencor të ASHSH dhe të 

instituteve të rrjetit të saj; veçanërisht për menaxhimin e buxhetit.  

Bordi ngrihet e funksionon në bazë të nenit 45 të këtij Statuti dhe përbëhet nga drejtuesit 

e instituteve, të qendrave të përhershme dhe të njësive të përkohshme, me afat dyvjeçar; 



 

 

si dhe nga kryetarët e komisioneve të përhershme gjegjëse të ASHSH. 

Kryetari i ASHSH drejton bordin e drejtorëve, i cili mblidhet të paktën një herë në dy 

muaj. 

Mbledhjet thirren me rend dite që njoftohet të paktën tri ditë para kur kërkohet të 

miratohen apo të jepet pëlqim për projekte, propozime, akte njësuese, raporte etj. 

Bordi mblidhet jashtë radhe për çështje informimi e organizimi të punës a trajtim 

këshillues të problemeve të ngritura nga një institut, njësi a komision dhe nga Kryesia e 

ASHSH. 

 

Neni 66 

Funksionet e bordit të drejtorëve 

 

Bordi i drejtorëve ka këto funksione e detyra: 

- garanton respektimin e autonomisë dhe lirisë akademike në veprimtarinë kërkimore-

shkencore e atë financiare të njësive të kërkim-studimit në tërësi, si dhe respektimin e 

statusit të personelit shkencor; 

- koordinon veprimtarinë e instituteve, qendrave e të njësive, në zbatim të programit të 

përgjithshëm e të atyre specifike; 

- harmonizon projekt-programet vjetore e ato afatgjata të instituteve e njësive për t’ia 

paraqitur për miratim Kryesisë së ASHSH, si pjesë e programit të përgjithshëm; 

- shqyrton e bashkërendon programet për projektet madhore shkencore, veçanërisht për ato 

me pjesëmarrje dhe karakter ndërnjësish, si dhe organizon punën për zbatimin e tyre pas 

miratimit;  

- shqyrton projektbuxhetet e paraqitura nga çdo institut, qendër a njësi për t’ia përcjellë 

Kryesisë së ASHSH dhe Asamblesë, si pjesë të projektbuxhetit të ASHSH; 

- bën shpërndarjen e buxhetit për institutet në bazë të përcaktimeve në buxhetin e ASHSH 

sipas vendimit të Kryesisë për ndarjen e fondit për njësitë, në përputhje me VKM nr. 821 

datë 28 dhjetor 2023 Për ngritjen dhe organizimin e njësive të përhershme të kërkim-studimit në 

albanologji pranë Akademisë së Shkencave në Republikën e Shqipërisë; si dhe miraton detajimet 

e bëra nga çdo njësi për përdorimin e tij nga drejtuesi i institutit/ njësisë; 

- përcakton kriteret e vlerësimit për personelin shkencor dhe bën vlerësimin e tyre; 

- miraton projektmarrëveshjet që lidhen në nivel instituti dhe protokollet e 

bashkëpunimit në zbatim të marrëveshjeve të ASHSH me institucionin përkatës; 

- miraton raportet vjetore të veprimtarive dhe ua përcjell ato Kryesisë së ASHSH dhe 

Asamblesë; 

- shqyrton propozimet e instituteve dhe qendrave për ndryshime në organizimin e tyre, 

për përbërjen e tyre a të numrit të personelit, dhe i përcjell për miratim të mëtejshëm; 

- miraton rregulloret e brendshme që lidhen me funksionimin specifik të instituteve, në 



 

 

përputhje me ato të përgjithshme e me këtë Statut; 

- i propozon Kryesisë së ASHSH ngritjen e komisionit të etikës në kërkimin shkencor, si 

dhe të komisioneve të tjera që lidhen me veprimtarinë e instituteve; 

- jep pëlqimin për ndryshimet në Statut që lidhen me funksionimin e instituteve dhe 

qendrave, si dhe për rregulloret në tërësi; 

- shqyrton e bashkërendon propozimet e kërkesat e instituteve për organizimin e 

pjesëmarrjen e tyre e të personelit shkencor në programet e ciklit të dytë e të tretë të 

studimeve (pas)universitare. 

 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 
 
 
 



 

 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 
 
 
 



 

 



 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 



 

 
 

 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 



 

 

 



 
 

 
 



 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 




























